
Дар нишасти матбуотии 
Маќомоти иљроияи њокимияти 
давлатии вилояти Суѓд 26-уми 
июли соли равон раиси вилоят 
Раљаббой Ањмадзода доир ба 
натиљањои рушди иќтисодию 
иљтимоии вилоят дар нимсолаи 
аввали соли 2024 иттилоъ дод, 
ки аксари нишондињандањо 
нисбат ба њамин давраи соли гу-
зашта зиёд буда, суботи макро-
иќтисодї нигоњ дошта шудааст.

- Нишондињандаи кўтоњмуњла-
ти рушди иќтисодиёт ба 16,2 мил-
лиард сомонї ва суръати афзоиш 
ба 108,2 фоиз расида, њиссаи 
вилоят дар нишондињандаи кўтоњ-
муњлати рушди иќтисоди љумњурї 
ба 26,3 фоиз баробар шудааст,- 
афзуд раиси вилоят.

Тавре иттилоъ дода шуд, 
суръати афзоиш дар соњаи сано-
ат нисбат ба њамин давраи соли 
гузашта бо назардошти индекси 
нархњо 110,1 ва соњаи кишоварзї 
113,1 фоиз таъмин гардида, гар-
диши савдо ба 9 миллиарду 239,9 
млн. сомонї ва суръати афзоиш 
ба 107,5 фоиз расидааст. 

Таъмини маоши кормандони 

соњаи буљавию нафаќа баъд 
аз 40 дарсад зиёд шудан, са-
баби боз њам ба нокомї дучор 
шудани соњаи кирмакпарварї 
дар мавсими имсола,  риоя 
нашудани меъёрњо њангоми 
сохт мони биноњои баландошёна 
дар шањри Хуљанд, барќарор 
намудани мактабњои садамавї, 
фаъолияти комиссияи давлатї 
рољеъ ба муайянсозии марз 
бо Љумњурии Ќирѓизистон ва 
кўчонидани автовокзали куњнаи 
шањр аз масъалањое буданд, ки 
дар нишас ти матбуотї баррасї 
шуданд. 

М. МАЌСУДОВ, «Садои мардум»

Сатрњои ихлос

Конститутсия - кафолати рушди љомеаи адолатпарвар ва волоияти ќонун

ПЕШВОИ МИЛЛАТ ДАР ЌАЗОЌИСТОН

Ваќте сухан дар бораи академик Каро-
матулло Олимов меравад, пеши назар 
олими пуркор, инсони хоксор, фарди 
поктинату некандеш ва шахси дар 
дўстї вафодор падид меояд.
Ваќте аз наздик бо устод њамсуњбат ме-

шавед, гўё ўро солњо боз мешиносед.
Акаи Кароматулло инсони хушзабону хуш-

муомила, бомаданияту хирадманд њастанд. 
Њангоми муошират бо дигарон дар бораи худ 
ќариб њарфе намегўянд, дар бораи чизе, ки 
њамсуњбаташон меписандад, бештар  сухан 
меронанд.

Худованд ба Кароматулло Олимов хис-
латњои хуби инсонї, аз љумла ростќавлї, 
покзабонї, хушгуфторї, фурўтанї, инсон-
дўстї, мардумсолорї ва накўкориро фаровон 
ато намудааст. Мањз чунин фазилатњои неки 
инсонї буд, ки тўли умр пастию баландињои 
зиндагиро муваффаќона паси сар намуда, аз 
имтињонњои њаёт сарбаландона гузаштаанд. 
Имрўз зиндагиномаи эшон барои фарзандону 
пайвандон, шогирдону наслњои љавон дарси 
ибрат аст.

Ў шахси оиладўст њастанду њамсари 
мењрубону бовафо ва фарзандону наберањои 
донишманд доранд. Дар солњои пурмољарои 
90-уми асри гузашта њамчун узви Комиссияи 
оштии миллї бањри ба эътидол овардани 
вазъи сиёсии кишварамон сањми арзанда 
гузоштаанд.

 Академик Кароматулло Олимов муалли-
фи дањњо китобу садњо маќолањои илмї буда, 
ба њайси мушовири давлатии Президенти 
Љумњурии Тољикистон, вазири фарњанги Тољи-
кистон, ноиби президенти Академияи миллии 
илмњо ва ѓайра бенуќсон фаъолият доштанд.

Онњое, ки ќањрамони матлабро мешино-
санд, хислатњои неки инсонї,  поквиљдонию  
садоќати бемисли эшонро ба Пешвои миллат 
таъкид менамоянд.

Дар хотир дорам, ки соли 1993 дар шањри 
Тошканд њимояи рисолаи доктории ин олими 
шинохта баргузор гардида буд. Дар он љаласа 
банда низ ширкат намуда, шоњиди дониши 
амиќу љањонбинии васеи ин марди шариф 
гаштам. Аъзои комиссияи бонуфуз рисолаи 
доктории ўро муњокима карда, бањои баланд 

доданд ва номзадии Кароматулло Олимовро 
ба унвони доктори илми фалсафа якдилона 
тарафдорї намуданд.

Ин олими пухтакор тўли чанд соли охир 
ба таълифи китобњои «Таърихи фалсафаи 
тољик» ва дигар осори гаронбањои бузургони 
илму адаб машѓуланд. 

Номбурда шогирдони зиёд доранду бо 
амалњои ватанпарастонаю ќавииродагиашон 
фарзанди фидоии миллати тољик буданашон-
ро борњо исбот кардаанд.

Умед дорем, ки солњои тўлонї академик 
Кароматулло Олимов ба наслњои имрўзу 
фардои миллат дарси ватанхоњї, решакан 
намудани падидањои ифротгароию љањолат-
парастиро меомўзанд, ба сокинони кишвар 
ќадру манзалат, маќому љонбозињои шабо-
нарўзии Пешвои миллат муњтарам Эмомалї 
Рањмонро љињати дар арсаи љањонї баланд 
бардоштани обрўю нуфузи Тољикистони 
соњиб истиќлол муаррифї менамоянд. 

Аз Худо металабам зиндагии шоди туро,
Хонаи бахти пур аз ишрату ободи туро.

Гулшани ишќу сафо арсаи љавлони ту бод,
Ва нагирад ќафасе булбули озоди туро.
Рўзи хушбахтии ушшоќи љањон гардонад,
Караму лутфи Худо мањфили милоди туро.

Карамулло ОДИЛОВ, 
муовини раиси Шурои собиќадорони 
КИ ЊХДТ дар вилояти Суѓд

БАРЌИЯИ ТАСАЛЛИЯТ
12-уми августи соли 2024 Президенти Љумњурии Тољикистон, 
Пешвои миллат муњтарам Эмомалї Рањмон ба Президенти Љумњу-
рии Федеративии Бразилия муњтарам Луис Инасиу Лула да Силва 
барќияи тасаллият ирсол намуданд, ки дар он гуфта мешавад:
«Љаноби Олї,
Хабари суќути њавопаймои мусофирбар дар вилояти Сан-Паулуи 

Љумњурии Федеративии Бразилия, ки боиси талафоти зиёди љонї гар-
дид, моро сахт андуњгин намуд.

Дар робита ба ин фољиаи вазнин ба Шумо ва мардуми дўсти Бра-
зилия таъзияву тасаллияти амиќи инљонибро иброз дошта, хоњиш 
мекунам, ки њамдардии самимии моро ба пайвандону наздикони 
фавтидагон бирасонед».

9-уми августи соли 2024 дар 
шањри Остонаи Љумњурии 
Ќазоќистон Вохўрии ша-
шуми машваратии сарони 
давлатњои Осиёи Марказї 
баргузор гардид.

Дар Вохўрии шашуми машва-
ратии сарони давлатњои Осиёи 
Марказї Президенти Љумњурии 
Тољикистон, Пешвои миллат муњта-
рам Эмомалї Рањмон, Президенти 
Љумњурии Ќазоќистон Ќосим-Жо-
март Токаев, Президенти Љумњу-
рии Ќирѓизистон Садир Жапаров, 
Президенти Туркманистон Сердар 
Бердимухаммедов ва Президенти 
Љумњурии Ўзбекистон Шавкат Мир-
зиёев иштирок карданд.

Сарони давлатњо доираи ва-
сеи масъалањои мубрами њам-
корињои кишварњои минтаќаро 
баррасї намуданд.

Зимни суханронї Президенти 
Љумњурии Тољикистон муњтарам 
Эмомалї Рањмон таваљљуњи са-
рони давлатњои Осиёи Марказиро 
ба  масъалањои њамкорї бањри 
густариши минбаъдаи робитањои 
тиљоратию иќтисодї, тањияи бар-
номањои алоњидаи соњањои кишо-
варзї, саноат ва љорї намудани 

технологияњои нав, амалисозии 
лоињањои бузурги наќлиётї, ин-
фрасохтор ва логистикї, исти-
фодаи самараноки захирањои 
гидроэнергетикї, рушди соњањои 
фарњангу гуманитарї ва дигар 

 масъалањои мубрам љалб наму-
данд.

Президенти кишвари мо 
муњтарам Эмомалї Рањмон аз 
пешравии њамкорї дар минтаќа 
давоми шаш соли охир ќаноат-
мандї карда, њамаи онро самараи 
азму иродаи ќавии сиёсии роњба-
рони кишварњо унвон намуданд.

Сарвари давлати мо иброз 
доштанд, ки дар шароити кунунии 
таѓйироти босуръати љањон зару-
рати ташаккули дидгоњи ягонаи 
ояндаи Осиёи Марказї ба миён 
омадааст.

Президенти мамлакат муњта-
рам Эмомалї Рањмон таъкид 
намуданд, ки дар вохўрињои 
машваратии гузашта зиёда аз сад 
пешнињод ва ташаббус ба миён 
гузошта шуд, ки мавриди баррасї 
ќарор дошта, хусусияти дароз-
муддат доранд. Татбиќи њар яки 
он иќтидори рушди муштаракро 
зиёд мекунад.

Дар давоми панљ соли охир 
гардиши мол дар минтаќа беш 
аз њаштод дарсад афзоиш ёфта, 
аз 10 миллиард доллари амрикої 
боло рафт.

Президенти Тољикистон муњта-

рам Эмомалї Рањмон изњор кар-
данд, ки дар сурати истифодаи 
самараноки иќтидори мављуда 
гардиши мол дар минтаќа ме-
тавонад дар ояндаи наздик ба 
20 миллиард доллари амрикої 
расад.

Аз љониби Тољикистон пеш-
нињод карда шуд, ки нахустин 
вохўрии вазирони саноати 
кишварњои Осиёи Марказї соли 
оянда дар шањри Душанбе бар-
гузор шавад.

Д а р  д о и р а и  в о х ў р и њ о и 
машваратї њар сол баргузор 
намудани намоишгоњи «Экс-
по-Осиёи Марказї» низ муфид 
арзёбї гардид.

Тањкими њамкорї дар бахшњои 
тиљорати электронї, технология-
њои раќамї ва энергетика, баху-
сус «энергетикаи сабз», заминаи 
калидии рушди «иќтисоди сабз» 
дар минтаќа номида шуд.

 Дар пасманзари афзоиши ха-

тару тањдидњои љањонї Сарвари 
давлати мо пешнињод карданд, 
ки шаклњои нави самараноки њам-
корї дар соњаи амният тарњрезї 
гардад.

Муњтарам Эмомалї Рањмон 

зарур шумориданд, ки меха-
низмњои њамкорињои зичи маќо-
моти њифзи њуќуќ таъсис дода 
шавад.

Аз рўйи натиљањои Вохўрии 
шашуми машваратии сарони дав-
латњои Осиёи Марказї санадњои 
зерин ќабул гардиданд:

- Изњороти муштараки сарони 
давлатњои Осиёи Марказї аз 
рўйи натиљањои Вохўрии шашуми 
машваратии сарони давлатњои 
Осиёи Марказї;

- Консепсияи рушди њамко-
рии минтаќавии «Осиёи Мар-
казї-2040»;

- Харитаи роњ оид ба руш-
ди њамкории минтаќавї барои 
солњои 2025-2027;

- Ќарори Вохўрии шашуми 
машваратии сарони давлатњои 
Осиёи Марказї «Дар бораи му-
кофотонидани Мирзиёев Ш. М., 
Президенти Љумњурии Ўзбекис-
тон, бо «Нишони фахрии сарони 

давлатњои Осиёи Марказї»;
- Наќшаи њамкории саноатии 

давлатњои Осиёи Марказї барои 
солњои 2025-2027;

- Ёддошти тафоњум оид ба 
рушди марказњои наќлиётию 

логистикї дар давлатњои Осиёи 
Марказї;

- Баёнияи Остонаи Вохўрии 
шашуми машваратии сарони 
давлатњои Осиёи Марказї;

- Баёния аз рўйи натиљањои 
вохўрии якуми вазирони энерге-
тикаи давлатњои Осиёи Марказї.

Ќисмати дуюми нишаст бо 
иштироки Президенти Љумњурии 
Озарбойљон Илњом Алиев, ки 
ба њайси мењмони фахрї даъ-
ват шуда буданд ва намояндаи 
махсуси Дабири кулли Созмони 
Милали Муттањид Каха Имнадзе 
баргузор шуд.

Њамчунин, бо иштироки са-
рони давлатњои Осиёи Марказї 
Президенти Љумњурии Ўзбекистон 
Шавкат Мирзиёев дар фазои тан-
танавї бо «Нишони фахрии са-
рони давлатњои Осиёи Марказї» 
сарфароз гардонида шуд.

www.prezident.tj

ОЛИМИ НОМВАР ВА ФАРДИ НАКУХИСЛАТ

РАЉАББОЙ АЊМАДЗОДА: 
«АКСАРИ НИШОНДИЊАНДАЊО ЗИЁД 
ВА СУБОТИ МАКРОИЌТИСОДЇ НИГОЊ 
ДОШТА ШУД»

СУЊБАТИ ТЕЛЕФОНЇ 
12-уми августи соли 2024 суњбати телефонии Президенти 
Љумњурии Тољикистон, Пешвои миллат муњтарам Эмомалї 
Рањмон бо Сарвазири Љопон љаноби Фумио Кисида бо ибтикори 
он љониб баргузор гардид.

Дар оѓози суњбат Сарвари давлатамон дар робита ба заминлар-
заи шадиде, ки чанде пеш дар Љопони дўст рух дода буд, њамдилї ва 
дастгирии худро изњор доштанд.  

Сипас, Пешвои миллат дарки љониби Тољикистонро аз тасмими ба 
замони дигар гузаронидани вохўрињои бисёрљониба ва дуљониба, ки 
ба наздикї ба наќша гирифта шуда буданд, таъкид намуданд.

Дар раванди суњбат љонибњо, њамчунин, њолати кунунї ва дурнамои 
робитањои Тољикистон ва Љопонро баррасї намуда, омодагиашонро 
барои идомаи тамосњо љињати рушди минбаъдаи онњо тасдиќ карданд. 

Њамзамон, оид ба масъалањои мубрами рўзномаи байналмилалї 
ва минтаќавї табодули афкор сурат гирифт.

www.prezident.tj

ИЉОЗАТГИРЇ БАРОИ 
ГУЗАРОНИДАНИ 
МАЪРАКАЊО РАЌАМЇ 
МЕШАВАД

Раиси Кумитаи дин, танзими 
анъана ва љашну маросими назди 
Њукумати Љумњурии Тољикистон 
Сулаймон Давлатзода сиюми 
июли соли равон зимни нишасти 
матбуотї иброз намуд, ки дар 
мамлакат зина ба зина шакли 

раќамии гирифтани иљозатнома барои гузаронидани маъракањо 
љорї хоњад шуд. Таљриба нишон дод, ки ин шакли баќайдгирї 
барои шањрвандон осонтар аст.

Дар шаш моњи аввали соли 2024-ум 12230 рейд гузаронида шуд. 
Аз ин теъдод 4605 рейд ба вилояти Хатлон, 3566 - шањру ноњияњои 
тобеи љумњурї, 2324 - шањри Душанбе, 1699 - вилояти Суѓд ва 36 
рейд ба ВМКБ рост меояд.

Мувофиќи маълумоти аз Суди Олии Љумњурии Тољикистон 
пешнињодшуда, дар нимсолаи аввали соли равон вобаста ба 
риоя нагардидани талаботи Ќонуни Љумњурии Тољикистон «Дар 
бораи танзими љашну маросим дар Љумњурии Тољикистон» 885 
парвандаи њуќуќвайронкунии маъмурї баррасї гардидааст. Аз 
ин теъдод вобаста ба 877 њолат љазо таъин гардида, 8 парванда 
ќатъ шудааст. 

Маблаѓи љаримањои аз љониби маќомоти судї таъингардида 6 
миллиону 79 њазору 473 сомониро ташкил медињад, ки аз ин 3 мил-
лиону 156 њазору 799 сомонї рўёнда шудааст.

Ин муддат дар миќёси љумњурї 40 њазору 661 маърака барпо 
гашт, ки дар ќиёс ба њамин давраи соли гузашта 3176 маърака кам 
мебошад.

Сайфиддин СУННАТЇ,
«Садои мардум»

МАРКАЗИ МИЛЛИИ ТАРЉУМА 
ТАЪСИС ЁФТ

Д а р  н и ш а с т и 
матбуотии Кумитаи 
забон ва истилоњо-
ти назди Њукумати 
Љумњурии Тољикис-
тон, ки 30 июл бар-
гузор гардид, раи-
си кумита Олимљон 
Муњаммадљонзода 
зикр кард, ки дар 
н и м с о л а и  я к у м и 
соли 2024 корман-
дони нињоди мазкур 
вобаста ба риояи 
Ќонуни Љумњурии 
Тољикистон  «Дар 

бораи забони давлатии Љумњурии Тољикистон» 
ва иљрои ќарорњои Њукумати Љумњурии Тољи-
кистон «Дар бораи Барномаи рушди забони 
давлатї барои солњои 2020-2030», «Дар бораи 
ќоидањои имлои забони тољикї ва аломатњои 
китобати забони тољикї» ва «Дар бораи фењрис-
ти номњои миллии тољикї» фаъолияти 8 нињоду 
муассисањои давлатиро мавриди санљиш ќарор 
доданд. 

Дар ин давра кормандони кумита дар машѓулияти 
вазорату идорањо оид ба омўзиши ќоидањои имло ва 
аломатњои китобати забони тољикї, инчунин, озмунњои 
ќабул ба кор барои гирифтани диктанти санљишї ва 
аттестатсияи хизматчиёни давлатї иштирок намуда, 
китоби «Дуруст бинависем» нашр шуд. Нусхаи нињоии 
«Фарњанги имлои забони тољикї» ва «Роњнамои коргу-
зорї» ба чоп супорида шуда, бахшида ба Рўзи Вањдати 
миллї китоби «Забони миллї ва Вањдати миллї» аз 
нашр баромад.

Зикр гардид, ки бо ќарори дахлдори Њукумати 
Љумњурии Тољикистон аз 13 феврали соли 2024 дар 
назди кумита Муассисаи давлатии «Маркази миллии 
тарљума» таъсис ёфт. Маќсади маркази мазкур ба таври 
мутамарказ тарљума намудани осори арзишманди ба-
деї, фарњангї, таърихї, илмї, илмї-оммавї, санадњои 
меъёрии њуќуќї, аз љумла санадњои расмии коргузорї 
ва матнњои гуногун, маълумоти гуногунљанба оид ба 
молу мањсулот аз забони давлатї ба забонњои хориљї 
ва баръакс мебошад.

ВОРИС, 
«Садои мардум»

АЗ НИШАСТЊОИ МАТБУОТЇ

ДЭТ-РО 14 НАФАР БО ДИПЛОМИ АЪЛО ХАТМ НАМУДАНД

ЛАХШ. НАЌШАИ АНДОЗ БАРЗИЁД ИЉРО ШУД

ТОЉИКОБОД БА ЌАТОРИ НОЊИЯЊОИ 
ПЕШРАФТА ВОРИД МЕШАВАД

- Дар ноњияи Тољикобод нимсолаи аввали соли равон 
дар 21 га боѓи нав бунёд, 8 гектар боѓњои куњна барќарор 
ва дар 5281 га кишти бањорї гузаронида шуд, - гуфт раиси 
ноњия Ќад риддин Фаќерзода дар нишасти матбуотї. 

Истењсоли мањсулоти кишоварзї дар ин давра 62 миллиону 
914,5 њазор сомониро ташкил намуд, ки нисбат ба соли гузашта 
2 миллиону 617,6 њазор сомонї зиёд аст.

Љињати дар сатњи баланд истиќбол гирифтани Љашни 35-со-
лагии Истиќлолияти давлатии Љумњурии Тољикистон бунёди 101 

иншооти љашнї ба наќша гирифта шудааст. Аз шумораи умумї 
40 иншоот ба истифода дода шуда, дар боќимонда корњо идома 
доранд. Иншооти мазкур аз 8 корхонаи саноатї, 7 бинои таълимї, 
14 маркази саломатию бунгоњи тиббї, 3 муассисаи фарњангї, 3 
иншооти варзишї, 2 сайёњї, таъмири роњњо, 5 хонаи истиќоматї, 
2 бинои маъмурї ва 45 иншооти самти хизматрасонї иборат аст. 

- Боварї дорем, ки дар партави сиёсати хирадмандонаву 
бунёдкорона ва иљрои бетаъхири дастуру супоришњои Пешвои 
миллат метавонем ноњияи Тољикободро ба ќатори ноњияњои 
пешрафтаи љумњурї ворид намоем, - гуфт дар фарљом раиси 
ноњия.

 
Диловари МИРЗО, 
«Садои мардум»

Раиси ноњияи Лахш Ка-
ромиддин Холзода зимни 
нишасти матбуотї изњор 
дошт, ки наќшаи андозњо 
дар нимсолаи якуми соли 
2024-ум 113 фоиз иљро гар-
дида, ба буљет 11 миллиону 
326 њазор сомонї ворид 
шуд, ки нисбат ба њамин 
давраи соли гузаш та 2 мил-
лиону 479 њазор сомонї 
зиёд мебошад.

Бино ба гуфти ў, дар ин 
давра корхонањои саноатии 
ноњия якљо бо бахши хусусї 
ба маблаѓи 4 миллиону 369 

њазор сомонї мањсулот истењсол намуданд, ки дар ќиёс ба 
њамин давраи соли гузашта 348 њазор сомонї зиёд мебошад.

Кишоварзони ноњия дар 1359 гектар ѓалладонагї, 5457 
гектар картошка, 131 гектар сабзавот ва дар 1298 гектар 
хўроки чорво кишт кардаанд. 

Дар мавсими нињолшинонї боѓпарварони ноњия дар 21,5 
гектар боѓи нав бунёд намудаанд. 

Маълум гардид, ки дар соњаи тандурустии ноњияи Лахш 
60 табиб бо тањсилоти олї ва 284 нафар бо тањсилоти миё-
наи касбї ба мардум хизмат мерасонанд.

Иттилоъ гирифтем, ки бо маќсади дар сатњи баланд 
пешвоз гирифтани Љашни 35-солагии Истиќлолияти давла-
тии Тољикистон дар ноњия сохтмони 124 иншоот ба наќша 
гирифта шудааст. То ин ваќт 45 иншоот ба истифода дода 
шуда, дар иншооти боќимонда корњои сохтмонї ва лоиња-
кашї идома доранд.

Д. МИРЗО, «Садои мардум»

НАРХИ ГЎШТИ 
ПАРЊЕЗЇ 
МУЪТАДИЛ БУД

Дар нимсолаи якуми 
соли 2024 ба љумњурї 463 
њазору 739,4 тонна гандум 
ворид шудааст, ки нисбат 
ба њамин давраи соли гу-
зашта 43208,4 тонна зиёд 
мебошад. Дар ин хусус 
31-уми июли соли равон 
муовини якуми сардори 
Хадамоти зиддиинњисо-

рии назди Њукумати Љумњурии Тољикистон Сафаралї 
Ќурбонзода иттилоъ дод.

Номбурда зикр намуд, ки моњњои январ-июни соли 2024 
дар мамлакат 263,7 њазор тонна орд истењсол шуд, ки дар 
ќиёс ба њамин давраи соли гузашта 28,7 њазор тонна зиёд аст.

Дар ин муддат ба кишвар 104 њазору 486 тонна шакар во-
рид гардид, ки дар муќоиса бо соли сипаригардида 33 њазору 
6 тонна зиёд мебошад. Аз ин 62,16 фоиз ба Федератсияи 
Россия, 19,61 - Беларус, 8,11 - Ќазоќистон ва 10,12 фоиз ба 
дигар давлатњо рост меояд.

- Бо маќсади муайян намудани сабабњои болоравии 
нархи мањсулот ва пешгирии баландшавии беасоси он 
Хадамоти зиддиинњисорї дар як ќатор субъектњои хоља-
гидор санљишњои наќшавї ва ѓайринаќшавї гузаронид, ки 
дар натиља ќонунвайронкунии зиддиинњисорї ба маблаѓи 
3 миллион сомонї ошкор шуд,- иброз намуд Сафаралї 
Ќурбонзода.

Таъкид гардид, ки дар шаш моњи аввали соли љорї аз 
љониби хадамот нархномаи 70 намуд хизматрасонии пулакии 
муассисаву ташкилотњои давлатї ва ѓайридавлатї, аз љумла 
32 муассисаи тиббї ва 38 муассисаи тањсилоти олї, миёнаи 
касбї ва муассисањои илмї, тањлил ва мувофиќа шуд.

Тайи нимсолаи якуми соли 2024 дар љумњурї 6792,07 тон-
на гўшти мурѓ истењсол шудааст, ки нисбат ба њамин давраи 
соли гузашта 43,5 тонна зиёд мебошад. Нархи гўшти парњезї 
дар ин давра муътадил нигоњ дошта шуда, 1 килограмми он 
аз 28 то 38 сомонї буд.

С. НАЉМИДДИНИЁН, «Садои мардум»

ФАРЊОД РАЊИМЇ: 
«ВАЗИФАИ АСОСИИ КУМИТА - 
СОЊИБКАСБ КАРДАНИ МАРДУМ»

Фарњод Рањимї, 
раиси Кумита оид ба 
тањсилоти ибтидої ва 
миёнаи касбии наз-
ди Њукумати Љумњу-
рии Тољикистон, дар 
нишас ти матбуотї 
30-юми июл гуфт, ки 

соњибкасб кардани мардум ва-
зифаи асосии кумита мебошад.

- Мо шањрвандонро барои 
тањсил ва њунаромўзї баъд аз 
хатми синфи 9 ќабул менамоем ва 
тамоми ќишрњои љомеа, новобаста 
аз синну сол, метавонанд дар му-
ассисањои кумита касб омўзанд, 
- афзуд номбурда.

Иттилоъ гирифтем, ки њоло дар љумњурї 65 муассисаи тањси-
лоти ибтидоии касбї ва 87 муассисаи тањсилоти миёнаи касбї 
фаъолият доранд. Масъулини кумита ихтисосњоро дар ин зинаи 
тањсилот бознигарї мекунанд. Ихтисосњое, ки љавобгўи талаботи 
бозори мењнат нестанд, ихтисор ва ихтисосњое таълим дода 
мешаванд, ки имрўз бозори мењнати дохил ва хориљи кишвар ба 
онњо эњтиёљ доранд. Наќшаю барномањои таълимї низ таљдид ва 
ба ќисмати амалї бартарї дода мешавад.

- Њоло дар 23 шањру ноњияњои љумњурї, аз љумла дар ноњияњои 
Мурѓоб, Ишкошим, Роштќалъа, Ванљ, Шамсиддин Шоњин, Темур-
малик, Кўшониён, литсей ва коллељњо нестанд. Наќша дорем 
давра ба давра дар ин шањру ноњияњо чунин муассисањоро бунёд 
ва муассисањоеро, ки ба таъмир ниёз доранд, аз таъмир барорем, 
- гуфт раиси кумита.

 
Фарзона ФАЙЗАЛЇ, «Садои мардум»

ТЕМУРЉОН АБДУЛВАЊЊОБЗОДА: 
«БА ФАЊМОНДАДИЊЇ АФЗАЛИЯТ ДОДЕМ, НА ЉАРИМАБАНДЇ» СЕРИНТИХОБТАРИН 

ИХТИСОСЊО
- ТИБ, БИОЛОГИЯ 
ВА ВАРЗИШ

- Корњои таблиѓотї ња-
масола аз моњи январ то 
охири моњи март дар се 
давр – миќёси љумњурї, 
шањру ноњияњо ва дар му-
ассисањои таълимї баргу-
зор шуд, - гуфт директори 
Маркази миллии тестии 
наз ди Президенти Љумњу-
рии Тољикистон Сабзалї 
Љаъфарзода зимни нишас-
ти матбуотї. 

Шумораи љойњое, ки тибќи 
наќша дар соли 2024-ум ба-
рои ќабули донишљўён дар 
заминаи тањсилоти миёнаи 
умумї (синфи 11) тавассути 
ИМД ба муассисањои таъли-
мии тањсилоти миёнаи касбї 
људо гардидааст, 31945 адад-
ро ташкил дод, ки нисбат ба 
соли 2023-юм 5037-то кам 
мебошад. Аз љойњои тибќи 
наќшаи ќабули донишљўён ба 
коллељњо људогардида 5655 
љо барои тањсили ройгон ва 
26290 љо барои тањсили пу-
лакї мебошад.

Директори марказ итти-
лоъ дод, ки барои ќабули 
донишљўён ба коллељњо ва 
донишгоњу донишкадањо дар 
заминаи тањсилоти миёнаи 
умумї, ибтидої ва миёнаи 
касбї соли 2024-ум 96164 
љой људо гардидааст, ки аз 
он 17410 - љо барои тањсили 
ройгон ва 78754 љо барои 
тањсили пулакї пешбинї 
шудааст.

 Иттилоъ гирифтем, ки 
дар давраи асосии баќайд-
гирии довталабон 78 њазо-
ру 231 довталаб номнавис 
шуда, ихтисосњои тиббї, 
биология ва варзиш серин-
тихобтарин ихтисосњои дов-
талабон будаанд.

Фархунда 
АБДУЛЊАКИМОВА, 
 «Садои мардум»

«ТОЉИКФИЛМ» БО 50 ШИРКАТ 
ЊАМКОРЇ ДОРАД

Д а р  н и -
шасти мат-
буотии Му-
ассисаи дав-
лати «Тољик-
ф и л м » ,  к и 
30-уми июли 
соли равон 
б а р г у з о р 
ш у д ,  д и -
ректори он 
М а њ м а д с а -
ид Шоњиён 
изњор дошт, 
ки дар асоси 
«Барномаи 

рушди кинои Љумњурии Тољикистон ба-
рои солњои 2023-2027» аз 53 филмномаи 
пешнињодшуда ба шурои бадеии муассиса 
тавассути питчинг 3 филми њунарии пурра, 
3 мустанад, 2 кўтоњ, 1 тасвирї, 1 мустанади 
муштарак ва 2 филми њунарии муштарак 
наворбардорї шуданд.

Муассиса ин муддат барои табодули таљри-
ба ва ба роњ мондани њамкорињои судманд бо 
синамогурўњи «Ѓарб»-и Љумњурии Мардумии 
Чин, ЉДММ «Сарез сармоя», ширкати сина-
моии «Корномаи Дубай» созишнома ба имзо 
расонд. Дар маљмўъ, њоло МД «Тољикфилм» 
бо 20 кишвар ва 50 ширкати филмбардорї 
њамкорї дорад. 

Дар нимсолаи аввал филмњои нав барои 
иштирок ба Синамољашнвораи байналми-
лалии «Лендок»-и шањри Санкт-Петербурги 
Россия, Синамољашнвораи байналмилалии 
Тошканд - «Дурдонаи Роњи бузурги Абре-
шим» ва Синамољашнвораи байналмилалии 
«Листопад»-и Љумњурии Беларус пешнињод 
шуданд. 

Аз он ќаноатмандї шуд, ки филми њунарии 
«Дов», ки бо коргардонии Муњиддини Музаф-
фар аз љониби МД «Тољикфилм» рўи навор 
омадааст, дар Синамољашнвораи байнал-
милалии Дакка сазовори љоизаи «Бењтарин 
филмномаи Осиёи Миёна» гардид.

Иттилоъ гирифтем, ки дар назар аст соли 
равон дар њамкорї бо синамогарони Љумњурии 
Ўзбекистон наворбардории филми њунарии 
муштараки «Љомї ва Навої» оѓоз шавад.

Марљона СОЛИЊЗОДА, «Садои мардум»

«ТОЉИКМАТЛУБОТ» 
ФАЪОЛИЯТРО 
БО ФОИДА 
ЉАМЪБАСТ КАРД

Д а р о м а д и  И т т и ф о ќ и 
«Тољикматлубот» дар нимсо-
лаи аввали соли 2024 ба 48,8 
миллион сомонї расид, ки 
дар муќоиса ба њамин давраи 
соли гузашта 285 њазор сомонї 
зиёд мебошад. Дар ин бора му-
овини раиси «Тољикматлубот» 
Хуршед Рањмонализода 30-

юми июли соли равон зимни 
нишасти матбуотї иттилоъ 
дод. Бино ба гуфти ў, аз њама 
намуди фаъолият 7 миллиону 
41 њазор сомонї фоида ба даст 
омадааст.

Иттилоъ гирифтем, ки дар 
соња 61 бозор фаъолият дошта, 
15647 љойи нишаст доранд. Дар 
бозор ва дигар корхонаву хоља-
гињои кооператсияи матлубот 
20 500 нафар фаъолият доранд.

Зикр шуд, ки дар тавозуни 
«Тољикматлубот» 32 анбор бо 
масоњати 32928 метри мураб-
баъ ва 3 сардхона бо ѓунљоиши 
2100 тонна фаъолият доранд.

Шариф АТОБУЛЛОЕВ,
«Садои мардум»

- Ташкилотњои ќарзии молиявї дар 
минтаќаи Кўлоб дар нимсолаи аввали 
соли 2024-ум 696 миллион сомонї ќарз 
доданд, ки нисбат ба њамин давраи соли 
гузашта 137 миллион сомонї зиёд аст, - 
гуфт зимни нишасти матбуотї 24 июли 
соли љорї мудири шуъбаи минтаќавии 
Бонки миллии Тољикистон дар шањри 
Кўлоб Алиањмад Юсуфзода. 

З и к р 
ш у д ,  к и 
дар шањру 
минтаќаи 
Кўлоб 27 
филиали 
бонкї ,  9 
филиали 
ташкило-
ти ќарзии 
х у р д ,  6 
ф о н д и 
ќ а р з и и 
х у р д  в а 
183 мар-

кази хизматрасонии ташкилоти ќарзии 
молиявї фаъолият менамоянд. 

Алиањмад Юсуфзода гуфт, ки љињати 
иљрои Фармони Президенти Љумњурии 
Тољикистон «Дар бораи тадбирњои 
вусъат додани њисоббаробаркунињои 
ѓайринаќдї» ситод ва гурўњи корї таъ-
сис ёфта, дар якљоягї бо ташкилотњои 
ќарзии молиявї корњои назаррас анљом 
дода шуданд. 

Теъдоди мизољони дар ташкилотњои 
ќарзии молиявии минтаќаи Кўлоб тавас-
сути кортњои пардохти бонкї хизматрасо-
нишаванда ба 529 њазору 773 нафар раси-
дааст, ки ин нишондињанда нисбат ба соли 
гузашта 42 фоиз зиёд аст. Хизматрасонї ба 
дорандагони кортњои пардохтї тавассути 
206 банкомат ва 340 постерминал амалї 
мегардад. 

И. РАЉАБАЛЇ, 
«Садои мардум»

ДАР МИНТАЌАИ КЎЛОБ СИННИ 43 НАФАР 
АЗ САДСОЛА БОЛО АСТ

Донишкадаи энергетикии 
Тољикистонро 380 донишљў 
дар зинањои бакалавр ва 
магистр хатм намуда, аз 
ин шумора 14 нафарашон 
соњиби дипломи аъло гар-
диданд. Дар ин хусус 31-уми 
июли соли равон зимни 
нишасти матбуотї ректори 

донишкада Диловаршо Исо-
зода иттилоъ дод. 

Ў, њамчунин, гуфт, ки теъ-
доди умумии донишљўён ва 
магистрантони донишкада 
1512 нафарро ташкил дода, аз 
ин шумора 922 кас дар шуъбаи 
рўзона ва 564 нафар дар шуъ-
баи фосилавї ба тањсил фаро 

гирифта шудаанд.
Дар ин давра устодони 

донишкада соњиби панљ па-
тенти ихтироъкорї гардида, се 
омўзгори муассиса рисолањои 
илмии худро дифоъ намуданд. 

Барои тавсеаи фаъоли-
ят донишкада бо Донишгоњи 
давлатии Вятскии шањри Ки-

рови Федератсияи Россия ва 
Пажўњишгоњи миллї - тадќиќо-
тии ядроии Донишкадаи муњан-
дисї-физикии Москва созиш-
нома ба имзо расонд.

Сулаймон СУЛТОНОВ,
«Садои мардум»

Дар нимсолаи якуми соли равон 
708 903 кг мањсулоти озуќавории паст-
сифат ошкор гардидааст. Аз ин нишон-
дињанда 476 366 кг аз лињози бехатарї 
ва боќимонда бинобар тамѓагузорї дар 
борљома ба талабот љавобгў набуданд.

Дар ин хусус зимни нишасти матбуо-
тї директори Агентии стандартизатсия, 
метрология, сертификатсия ва нози-
роти савдои назди Њукумати Љумњурии 
Тољикистон Темурљон Абдулвањњобзода 
иттилоъ дод.

Бо хулосаи озмоишгоњњои «Тољикстан-
дарт» аз рўи сифату бехатарї ва тамѓагу-
зорї 49 698 кг мањсулоти гўштї, 155 976 
кг равѓани растанї, 20209 литр нўшокии 
спиртї, 9240 литр нўшокии ѓайриспиртї, 
3920 кг мањсулоти ќаннодї, 13 687 кг мањ-
сулоти ширї, 240 кг иловагии ѓизої, 6478 кг 
тухми мурѓ, 20990 кг намак, 87 002 кг мањ-
сулоти ѓалладонагї, 119 062 кг орд, 9537 
кг консерва ва ѓайра, ки ќисми зиёдашон 

мањсулоти воридотї ба њисоб мераванд, 
ѓайристандартї эътироф шуда, нисбат ба 
воридкунандагон чораандешї шуд. 

Корманди рўзнома ба роњбарияти 
нињоди зикршуда ду савол пешнињод 
кард. Саволи аввал тамоюли коњишёбї 
касб намудани мурољиати шањрвандон 
вобаста ба наќзи њуќуќи истеъмолї рабт 
дошта, далел пеш овардем, ки 3 сол ќабл 
теъдоди мурољиаткунандагон 122 нафар 
буд. Минбаъд ин раванд коњиш ёфта, 
соли равон њамагї 39 мурољиат шудааст. 

- Магар эътимоди шањрвандон ба 
«Тољикстандарт» коста шудааст ё дар 
сатњи хубу сифати баланд роњандозї 
гардидани фаъолият барои бамаротиб 
кам гардидани њолатњои поймол шудани 
њуќуќи истеъмолии мардум боис гардид? 
- пурсидем аз масъулин.

Темурљон Абдулвањњобзода ин тамо-
юлро ба болоравии масъулияти касбии 
кормандон ва бењбуд ёфтани назорат 
алоќаманд намуд. «Тамоми кўшишро 
ба харљ дода истодаем, ки рисолату 
ваколати кормандон бањри њифзи бо-
зори истеъмолї аз воридшавии молу 
мањсулоти пастсифат, таъмини риояи 
талаботи њуљљатњои меъёрии техникї, 
њимояи њуќуќи истеъмолкунандагон иљро 
ва истифода гардад. Аз љониби мута-
хассисони агентї барои риоя накардани 
талаботи њуљљатњои меъёрии техникї, 
фурўши мањсулоти пастсифат, риоя на-

кардани њуќуќи истеъмолкунандагон дар 
3895 њолат 1 миллиону 135 њазору 338 
сомонї љарима шудани ашхоси муљрим 
идомаи мантиќии ин раванд мањсуб ме-
шавад»,- афзуд номбурда. 

 Саволи дуюм ба њисси масъулиятши-
носии соњибкорон дахл дошт. Директори 
«Тољикстандарт» болоравии масъулият-
шиносии соњибкоронро ситоиш намуда, 
аз зиёдшавии дархост барои нобудсозии 
мањсулоти озуќаи муњлати истеъмола-
шон гузашта ёдовар шуд. Барои мисол, 
дар давраи мавриди назар тибќи дар-
хости соњибкорон 127 000 кг мањсулоти 
гуногуни хўрокворї, ки муњлати истеъмо-
лашон гузаштааст, ба анбори нигоњдории 
агентї супорида шуд. Ќобили зикр аст, 
ки ин нишондињанда дар ќиёс ба њамин 
давраи соли гузашта 82,5 тонна зиёд аст. 

- Тибќи дастуру супоришњои Пешвои 
миллат муњтарам Эмомалї Рањмон 
барои дастгириву њавасманд намудани 
соњибкорон аз тамоми имконият сама-
ранок истифода карда истодаем. Дар 
ин раванд ба фањмондадињї афзалият 
додаем, на љаримабандї. Чунин тарзи 
кор аллакай натиљањои назаррас ба бор 
оварда, болоравии масъулиятшиносии 
соњибкорон ва кам шудани њолатњои наќ-
зи њуќуќи истеъмолї аз њамин љумлаанд, 
- гуфт директори «Тољикстандарт». 

Далер АБДУЛЛО, «Садои мардум»

- Дар шаш моњи аввали 
соли љорї аз шањру минтаќаи 
Кўлоб 4702 нафар ба нафаќа 
баромаданд, ки маблаѓи 
нафаќаи онњо 7 миллиону 
367,5 њазор сомониро ташкил 
медињад, - гуфт 24 июли соли 
равон зимни нишасти матбу-
отї сардори раёсати Агентии 
суѓуртаи иљтимої ва нафаќа 
дар минтаќаи Кўлоб Шовалї 
Абдурањмонов. 

Њоло дар раёсати Агентии 
суѓуртаи иљтимої ва нафаќаи 
шањру минтаќаи Кўлоб 119520 
нафаќахўр сабти ном шудаанд. 
Аз љумла, нафаќаи мењнатї 
42129 нафар, нафаќаи суѓур-
тавї – 46271 ва нафаќаи дав-
латию иљтимої 28718 нафарро 

ташкил медињад. Талаботи 
моњонаи нафаќаи онњо 45 мил-
лиону 255 њазору 398 сомонї 
аст. 

Зикр гардид, ки айни замон 
дар шањру минтаќаи Кўлоб 

26494 нафар маъюб мебошад, 
ки аз онњо 2275 нафар маъюби 
гурўњи якум, 11884 - гурўњи 
дуюм, 7023 - гурўњи сеюм ва 
5312 нафар маъюбони то синни 
18-солаанд. Маблаѓи моњонаи 
нафаќаи маъюбон 9 миллиону 
791 њазору 517 сомониро таш-
кил медињад. 

 Алњол дар шањру мин-
таќаи Кўлоб нафаќахўрони 
хизматњои махсус дар назди 
Њукумати Љумњурии Тољикистон 
131 нафар, аќибгоњи ЉБВ - 17, 
ятимони кулл - 271 ва нимяти-
мон 13816 нафар аст. 

Нафаќахўрони  синна-

шон аз 100-сола боло дар 
минтаќаи Кўлоб 43 нафар 
буда, аз шањри Кўлоб – 7, 
шањри Норак – 2, ноњияњои 
Ховалинг – 5, Њамадонї – 3, 
Фархор – 3, Темурмалик – 5, 
Муъминобод – 2, Балљувон 
– 2, Восеъ – 6 ва Данѓара 8 
нафар мебошад. 

Калонсолтарин нафаќахўр 
Тураева Басмо, аз дењаи Чаш-
маи Бедаки дењоти Лоњутии 
ноњияи Ховалинг буда, айни 
замон 120-сола аст. 

Исломи РАЉАБАЛЇ, 
«Садои мардум»

42 ФОИЗ АФЗУДАНИ 
ИСТИФОДАБАРАНДАГОНИ 
КОРТЊОИ ПАРДОХТЇ

Маслињати муфид

Дар мењмонхонаи 
«Њилтон»-и шањри Ду-
шанбе Форуми соњибко-
рони соњаи дорусозии 
Љумњурии Њиндустон ва 
Љумњурии Тољикистон 
баргузор гардид, ки дар 
он муовини вазири тан-
дурустї ва њифзи иљти-
моии ањолии Љумњурии 
Тољикистон Шодихон 
Љамшед, сафири фавќу-
лода ва мухтори Љумњу-
рии Њиндустон дар 
Љумњурии Тољикистон 
Раљеш Уике, намоянда-
гони вазорату идорањои 
дахлдор, масъулини му-
ассисањои истењсолии 
ватанї дар соњаи фар-
масевтї, сармоягузо-
рони ватанї ва хориљї, 
олимону коршиносони 
соњавї ва намояндагони 
воситањои ахбори омма 
иштирок доштанд.

Шодихон Љамшед мењ-
мононро ба Тољикистон 

хайрамаќдам гуфта, зикр 
намуд, ки бо маќсади 
рушди соњаи дорусозї 
бо дастгирии Асосгузо-
ри сулњу вањдати миллї 
 - Пешвои миллат, Прези-
денти Љумњурии Тољикис-
тон муњтарам  Эмомалї 
 Рањмон «Барномаи дав-
латии рушди саноати 
дорусозї дар Љумњурии 
Тољикистон барои солњои 
2021-2025» ќабул гарди-
да, воридоти техноло-
гияњои навтарин барои 
корхонањои дорусозї, 
таљњизоти њозиразамони 
ташхису табобат аз андоз 
аз арзиши иловашуда ва 
бољи гумрукї озод гардид.

Дар доираи татбиќи 
барномаи мазкур аз љо-
ниби 64 корхонаи ватанї 
истењсоли 592 намуд до-
руворї ва молњои тиббї, 
ки дар умум, 346 номгўйро 
ташкил медињад, ба роњ 
монда шудааст. Таъкид 

гардид, ки айни замон дар 
Љумњурии Тољикистон 582 
номгўи доруворї расман 
ба ќайд гирифта шудааст, 
ки аз љониби 65 ширкати 
фармасевтии Љумњурии 
Њиндустон истењсол ме-
шаванд.

Дар доираи чора-
бинї вохўрии соњибко-
рони соњаи дорусозии ду 
кишвари дўст баргузор 
гардида, љињати бунёди 
корхонањои истењсоли 
доруворї ва молњои тиб-

бї, аз љумла коркард ва 
бас тубанди гиёњњои ши-
фобахши ватанї бо љалби 
сармоягузорони Љумњурии 
Њиндустон, њавасмандї 
зоњир шуд.

Аз љониби Њиндустон 
дар ин њамоиш намоянда-
гони 79 ширкати дорусозї  
намунаи мањсулоташонро 
ба намоиш гузоштанд.

Сайфиддин СУННАТЇ, 
«Садои мардум»

Иќдомњои наљиб

ЊАМОИШЕ, КИ ЊАМКОРИРО РИВОЉ МЕДИЊАД

ЯТИМОНИ КУЛЛ 
СОЊИБИ

ХОНА МЕШАВАНД
Дар доираи сиёсати инсонпарваро-
наи Асосгузори сулњу вањдати миллї 
 – Пешвои миллат, Президенти Љумњу-
рии Тољикистон муњтарам Эмомалї 
Рањмон дар ноњияи Љалолиддини Балхї 
барои ятимони кулли ноњия шањраки 
нав бун ёд мешавад. 
Тавре мудири шуъбаи меъморї ва шањрсо-

зии ноњия Саид Шукуров иброз дошт, иќдоми 
мазкур аз љониби ташкилоти «Хайрияи Тољикис-
тон» амалї гардида, бо ин маќсад дар дењоти 
«Золи Зар» ду гектар замин људо шудааст.

Дар баробари бунёди хонањо, инчунин, 
бунёди муассисаи таълимї барои 192 хонан-
да, муассисањои тандурустию фарњангї ва 
дигар инфрасохтори зарурї ба наќша гирифта 
шудааст.

- Феълан дар ноњияи Љалолиддини Балхї 
34 ятими кулл умр ба сар мебаранд, ки марњи-
ла ба марњила барои онњо хонањои истиќоматї 
сохта мешавад, - гуфт С. Шукуров.

Сулаймон СУЛТОНОВ,
«Садои мардум»

САРФИ МАБЛАЃИ
ЊАЉ БАРОИ ОБОДЇ

Бо њидояти Асосгузори сулњу вањдати миллї 
– Пешвои миллат, Президенти Љумњурии Тољикистон 
муњтарам Эмомалї Рањмон бунёдкорї дар мамлакат 
босуръат идома дорад. Дар ин кори хайр на танњо 
сохторњои давлатию соњибкорон, балки сокинони 
ватандўсти мањаллї низ сањм мегузоранд. 
Сокинони дењоти Понѓози ноњияи Ашт Шерфаттоњ Мав-

лонов ва Алиљон Фидоматов маблаѓи барои анљоми њаљи 
умра љамъовардаи худро љињати мумфарш намудани роњи 
дењаашон - Чамбар истифода карданд. Њар кадоми онњо 
барои ин кори хайр 46 000 сомонї људо намуданд. 

Раиси ноњия Шўњрат Муњаммадзода ба дидорбинии 
ин пирони хайрхоњ омада, барои анљом додани корњои 
созандагї ба онњо изњори миннатдорї кард.

Ташаббуси Шерфаттоњ Мавлонов ва Алиљон Фидоматов 
дар миёни сокинони дењоти ноњия њамовозї ба вуљуд овар-
дааст. Ба гуфти масъулон дар шањраку дењоти Шайдон, 
Пунук, Ошоба, Ориён ва Ашт сокинон якдилона пули барои 
анљоми маносики њаљ андўхтаашонро ба корњои ободонї 
харљ мекунанд. 

 Мирзоаъзам МАЌСУДОВ,
«Садои мардум»

МУЛОЌОТИ ШОИРОНУ
НАВИСАНДАГОН БО СОКИНОНИ ВМКБ

ДАР ВИЛОЯТИ 
ХАТЛОН 750 
МИЛЛИОН 
ДАРАХТ 

МЕШИНОНАНД
Иќдоми мазкур дар дои-
раи барномаи давлатии 
кабудизоркунии мамла-
кат амалї гардида, то 
соли 2040 идома мекунад.

Сардори Сарраёсати 
њифзи муњити зисти вилояти 
Хатлон Ќурбоналї Собирзо-
да иброз дошт, ки дар дои-
раи ин барнома дар тамоми 
љумњурї бояд 2 миллиард 
дарахти гуногун шинонида 
шавад.  Аз ин миќдор марњи-
ла ба марњила 750 миллион 
нињол дар вилояти Хатлон 
шинонида мешавад.

 
 С. СУЛТОНОВ,
 «Садои мардум»

Дар Форуми байналмилалии 
соњибкорию сармоягузории 
«Помиринвест - 2024», ки чанде 
пеш дар шањри Хоруѓ баргузор 
шуд, 250 соњибкор, сармоягузо-
рони ватаниву хориљї, роњба-
рият ва намояндагони вазорату 
кумитањои кишвар, корпусњои 
дипломативу сафоратњо ва 
ширкату ташкилоти гуногун 
иштирок карда, созишномањои 
њамкориро бо раисони шањру 
ноњияњои вилоят ба имзо расон-
данд. 
Форумро раиси Вилояти Мухтори 

Кўњистони Бадахшон Алишер Мирзо-
набот ифтитоњ намуда, мењмононро 
хайрамаќдам гуфт.

Номбурда зикр намуд, ки давоми 
ду соли охир дар заминаи таваљљуњи 
махсуси Асосгузори сулњу вањдати 
миллї - Пешвои миллат, Президен-
ти Љумњурии Тољикистон муњтарам 
 Эмомалї Рањмон ба иќтисодиёти 
вилоят зиёда аз ду миллиард сомонї 
љалб шуда, понздањ корхонаи нави 
истењсолї мавриди бањрабардорї 
ќарор гирифт. Инчунин, њафт иншооти 
хизматрасонї, аз ќабили марказњои 
савдо ва ѓайра, бо харљи 155,5 млн. 
сомонї ба истифода дода шуданд. 
Феълан кор дар 40 иншооти дигари 

истењсолию хизматрасонї ва иљтимої 
идома дорад. Дар давоми дуюним 
соли охир рушди иќтисодиёти вилоят 
дар сатњи 10,5 фоиз таъмин гардида, 
маљмўи мањсулоти дохилї аз 1,1 млрд. 
сомонии соли 2021 то ба 1,7 млрд. 
сомонї дар соли 2023 расид. 

- Њоло дар вилоят њафт корхона 
ба истихрољи канданињои фоиданок 
машѓул буда, инчунин, дар ВМКБ 
беш аз 150 кони маъданњои фоида-
ноки урану тилло, нуќраю волфрам 
ва ѓайра ба ќайд гирифта шудааст, ки 
истихрољу коркарди лаълу мармару 
калсит ва дигар сангњои ќиматбањо 
муњаррики рушди соњањои гуногун, аз 
љумла истењсолот ва сохтмон, хоњанд 
шуд, - афзуд раиси ВМКБ. 

Дар идома муовини якуми вазири 
рушди иќтисод ва савдо Ашурбой 
Солењзода, муовини вазири саноат 
ва технологияњои нав Бахтиёр Сафар-

зода, муовини ва-
зири наќлиёт Фар-
рух Неъматзода, 
раиси Палатаи 
ширкатњои Чин 
дар Тољикистон 
Тан Сзин, намо-
яндаи  доимии 
Ташкилоти Оѓо-
хон оид ба рушд 
дар Тољикистон 

Ќозидавлат Ќоимдодов, њамоњангсо-
зи Агентии Туркия оид ба њамкорї 
ва њам оњангсозї дар Тољикистон 
Ибрањим Этњем Унал ва дигарон оид 
ба њамкорињо дар соњањои иќтисоду 
тиљорат, љалби сармоя ба иќтисодиёти 
вилоят, амалишавии лоињаю барно-
мањои сармоягузорї ва дигар масъа-
лањо андешањояшонро баён карданд. 

Тибќи иттилои сардори раёсати 
сармоягузорї, инвеститсия ва амволи 
давлатии ВМКБ Зикрихудо Самадзо-
да, дар заминаи баргузории Форуми 
байналмилалии соњибкорию сармоя-
гузории «Помиринвест - 2024» 58 са-
наду тафоњумномањои нави њамкорї 
ба маблаѓи 1 миллиарду 400 миллион 
сомонї ба имзо расид. 

М. ИМОМНАЗАР,
 «Садои мардум»

Чанде пеш як гурўњ шоирону 
нависандагони љумњурї тањти 
роњбарии муовини якуми раиси 
Иттифоќи нависандагони Тољикис-
тон Ато Мирхоља бо фаъолону 
сокинони ноњияњои Дарвоз, Ванљ, 
Рўшон, Шуѓнон, Роштќалъа ва 
шањри Хоруѓи Вилояти Мухтори 
Кўњистони Бадахшон мулоќот 
намуданд. 
Дар рафти мулоќот наќши муассири 

Пешвои миллат, Президенти Љумњу-
рии Тољикистон муњтарам Эмомалї 
Рањмон дар эъмори давлат ва рушди 
босуръати кишвар, иттињоди мардум, 
тарбияи наслњои ояндасоз дар рўњияи 
ватандўстї, пойдории оилањои љавон, 
тарѓиби таъриху фарњанг ва адабиёти 
пурѓановати миллї мавриди баррасї 
ќарор гирифтанд. 

Лозим ба ёдоварист, ки шуъбаи 
бадахшонии Иттифоќи нависандагони 
Тољикистон самараи даврони соњибис-
тиќлолии кишвар буда, соли 1994 бо 

ташаббуси Шоири халќии Тољикистон 
Ширин Бунёд таъсис ёфт. 

Њайатро раиси ВМКБ Алишер Мирзо-
набот ба њузур пазируфта, зикр кард, ки 
мањз бо дастгирии Пешвои муаззами мил-
лат муњтарам Эмомалї Рањмон Вилояти 
Мухтори Кўњистони Бадахшон ба марњи-
лаи сифатан нави рушд ворид гардид.

Ў аз роњи байналмилалї - аз маркази 
ноњияи Дарвоз то даромадгоњи но њияи 
Рўшон, долонњои зидди тарма дар 
мавзеи Барсеми ноњияи Шуѓнон, НБО 
«Себзор», корхонањои саноатї ва дигар 
инфрасохтори муосир ёдовар шуда, 
онро намунаи олии таваљљуњи Пешвои 
миллат муњтарам Эмомалї Рањмон 
арзёбї намуд. 

Ањли зиё аз дастовардњои фарњангию 
иќтисодии вилоят хушнудї намуда, иброз 
доштанд, ки онњоро бо шеъру асарњои 
баландмазмун инъикос  менамоянд.

М. ИМОМНАЗАР, 
«Садои мардум»

САМАРАИ «ПОМИРИНВЕСТ-2024»
- ИМЗОИ 58 СОЗИШНОМАИ НАВИ ЊАМКОРЇ

Тибќи маълумоти Хадамоти назорати 
давлатии фаъолияти тандурустї ва 
њифзи иљтимоии ањолї, тайи шаш моњи 
аввали соли равон 18 194 маводи дору 
ва молњои тиббї аз санљиш гузаронда 
шуд, ки 382 намунаи он ба талаботи стан-
дартї љавобгў набуд. Аз он 17 намуна 
дар ваќти воридот, 6 намуна аз истењ-
соли ватанї ва 358-тояш аз муассисањои 
фармасевтї дар ваќти муомилот ошкор 
ва нисбат ба ќонунвайронкунандањо чо-
рањои маъмурї андешида шуд. 

И
лова бар ин, њангоми санљиш аз 
муассисањои фармасевтии љумњурї 
(дорухонањо) 4212 номгў дору ва 
молњои тиббї аз муомилот баровар-

да шуд. Маводи доруворї ва молњои тиббї дар 
њайати комиссияи босалоњият тибќи ќоидањои 
мављуда нобуд гаштанд. Дар маљмўъ, тайи шаш 
моњи аввали соли равон 82041,4 килограмм 
дору, молњои тиббї, маводи ороишї-гигиенї 
ва ѓизои кўдаконаи муњлаташ гузашта ва ба 
талабот номувофиќ ошкор ва нобуд карда 
шудааст. Нисбат ба ќонуншиканон 188 пар-
вандаи њуќуќвайронкунии маъмурї ва нисбат 
ба шахсони воќеии муассисањои тандурустиву 
фармасевтї, нуќтањои фурўши маводи оро-
ишї–гигиенї санад тартиб дода, ба маблаѓи 
611 460 сомонї љарима ситонда шуд.

Мувофиќи маълумоти расмї, њоло дар 
љумњурї беш аз 90 ширкат ба воридоти дору 
ва молњои тиббї машѓул буда, беш аз 80 
дарсади доруро аз Россия, Беларус, Украина, 
Покистон, Чин ва Њиндустон меоранд. Аз ин 
бармеояд, ки њанўз њам барои бењбудии са-
ноати дорусозї мушкилот кам нест. Аз љумла, 
норасоии маблаѓ, набудани мутахассисони 
баландихтисос, ба монанди муњандис-тех-
нологњои истењсолоти фармасевтї, мушкил 
эљод мекунад. Ба стандартњои байналмилалї 
мутобиќ гардонидани раванди истењсоли 
доруворї ва молњои тиббї, дар сатњи зарурї 
ќарор надоштани пойгоњи моддї-техникї низ 
њалли худро наёфтааст. Илова бар ин, њанўз 
њам дар истењсолот моњияти љорї намудан 
ва риоя кардани талаботи стандартњои бай-
налмилалии сифат ва бехатарї дуруст дарк 
намешавад. Дар њоле ки стандартњои миллї 
бояд бо стандартњои байналмилалї (ама-
лияи муносиби истењсолї-GMP ва амалияи 
муносиби клиникї-GCP, амалияи муносиби 
озмоишї-GLP) мутобиќ бошанд. Бо назардош-
ти љой доштани чунин мушкилињои њалталаб 
ширкатњои дорусозї роњи осони харидуфурў-
ши дору ва молњои тиббиро пеш мегиранд, ки 
даромади хуб дорад. 

Асосгузори сулњу вањдати миллї – Пешвои 
миллат, Президенти Љумњурии Тољикистон 
муњтарам Эмомалї Рањмон дар Паёмашон 
ба Маљлиси Олї (23 декабри соли 2022) ба 
вазоратњои саноат ва технологияњои нав, 
тандурустї ва њифзи иљтимоии ањолї дастур 

дода буданд, ки якљо бо дигар сохтору маќомот 
бо љалби сармояи мустаќим барои таъсис, ба 
кор андохтани корхонањои муосири истењсоли 
доруворї, коркарди васеи гиёњњои шифобахш 
ва аз лињози экологї тозаи ватанї ва зиёд 
кардани истењсоли мањсулот тадбирњои зарурї 
андешанд. 

Дар робита ба ин, сардори Сарраёсати 
назорати давлатии фаъолияти фармасевтии 
Хадамоти назорати давлатии фаъолияти 
тандурустї ва њифзи иљтимоии ањолї Нуралї 
Гулзода чунин гуфт: «Саноати дорусозии 
мамлакат дар марњалаи аввали коркард ва 
истењсоли мањсулот буда, дар ин самт ба 
сифати маводи дорувории истењсолшаванда 
таваљљуњи асосї зоњир мешавад. Тамоми кў-
шиш ба он равона шудааст, ки сифати доруњои 
истењсолшавандаи ватанї ба стандартњои 
љањонї баробар бошад. Бо маќсади пешрафти 
соња «Барномаи давлатии рушди саноати до-
русозї дар Љумњурии Тољикистон барои солњои 
2021-2025» ќабул гардида, воридоти техноло-
гияњои навтарин барои корхонањои дорусозї, 
таљњизоти њозиразамони ташхису табобат аз 
андоз аз арзиши иловашуда ва бољи гумрукї 
озод шудаанд. Маќсад аз тањияи барнома, 
пеш аз њама, таъмини рушди устувори саноати 
дорусозї дар кишвар ва бењтар кардани даст-
расии ањолї ба маводи доруворї ва молњои 
тиббии хушсифат мебошад». 

Тибќи иттилои њамсуњбатамон бо маќсади 
кам кардани мизони воридоти доруворї аз 
хориљи кишвар ва ба роњ мондани истењсоли 
дорувории ватанї њоло 64 корхонаи ватанї 
346 номгўи дору, молњои тиббї, маводи муњо-
физатї, гигиенї, безараргардонї ва коркарду 
бастубанди гиёњњои шифобахши ватанї (дору 
дар шакли њаб, ампул, мањлулњои инфузионї, 
сўзандоруи якбормасрафшаванда, пахта, 
бинту докаи тиббї, дастпўшакњои яккарата, 
ниќобњо ва либосњои муњофизатї)-ро ба роњ 
мондаанд. Аммо иќтидори истењсолии корхо-

нањои дорусозии кишвар талаботи ањолиро бо 
маводи доруворї ва молњои тиббї пурра ќонеъ 
гардонида наметавонанд, зеро истењсоли до-
хила 10-12 дарсадро ташкил медињад.

Дар њаќиќат, нафароне њастанд, ки барои 
ба даст овардани даромад ба њар гуна амалњои 
ѓайриќонунї даст мезананд. Соли гузашта 
бо сохторњои марбута санљишњои муштарак 
гузаронда, нисбат ба ду нафар барои ба 
муомилот баровардани доруи ба талабот 
љавобгўнабуда парвандањои љиноятї оѓоз гар-
дид. Барои роњ надодан ба истењсол ва пањн 
нагардидани доруњои муњлати истифодаашон 
гузашта, ќалбакї, пастсифат ва ба талаботи 
меъёрию њуќуќї љавобгўнабуда дар асоси Ќо-
нуни Љумњурии Тољикистон «Дар бораи дору, 
молњои тиббї ва фаъолияти фармасевтї» 
ва Ќонуни Љумњурии Тољикистон «Дар бораи 
санљиши фаъолияти субъектњои хољагидор» 
аз тарафи мутахассисони хадамот пайваста 
санљиш гузаронда мешаванд. 

Дар хадамот телефони боварї - 888-00-03-
03 амал мекунад ва дар дорухонањо гўшањои 
иттилоотї њастанд, ки дар онњо раќами хада-
мот навишта шудааст. Дар дорухонањо интихо-
би дору васеъ буда, аз кадом дорухона харид 
кардани он дар ихтиёри бемор аст. Беморон 
метавонанд вобаста ба шароиту имконията-
шон дору харидорї намоянд. 

Яке аз самтњои афзалиятноки сиёсати 
давлатии соња рушди истењсоли дохилї ме-
бошад. Агар масъулон барои ташкил кардани 
омўзишгоњ ва парвариши гиёњњои шифобахш 
дар шањру ноњияњо мусоидат намоянд, сиња-
тии мардум боз њам бењбуд хоњад ёфт. Илова 
бар ин, дар асоси ашёи хоми ватанї ба роњ 
мондани истењсоли дору ва назорати онро дар 
тамоми марњилањо - аз истењсолот то роњёбї 
ба муомилот осон мегардонад. 

Кароматулло АТО, 
рўзноманигор

Истењсоли дору.
ПЕШРАВИЊО ВА МУШКИЛОТВА МУШКИЛОТ

Баробари гарм шудани њаро-
рати њаво њолатњои офтоб-
занї, сўхтани пўсти бадан, 
хунравї аз бинї, ављгирии 
беморињои дилу рагњо, фи-
шорбаландї, диабети ќанд, 
диќќи нафас (астма) ва аса-
боният бештар ба мушоњида 
мерасад. Аз рўи маълумоти 
Созмони љањонии танду-
рустї солњои 2000-2019 ња-
масола ба њисоби миёна 
489 000 фавт аз гармо ба 
ќайд гирифта шудааст, ки 
45 дарсади он ба кишварњои 
Осиё ва 35 дарсад ба Аврупо 
рост меояд. 
Аз сабаби таѓйирёбии иќлим 

шумораи рўзњои аз 40 дараља гарм 
сол то сол зиёд шуда истодааст. 
Бо маќсади эмин мондан аз таъ-

сири гармо бисёрињо аз кондит-
сионер истифода мебаранд, ки 
суиистифода аз он ба шуш зарар 
дорад. Дар баробари ин, имрўз на 
њама имкони харидани кондитсио-
нерро доранд.

Бо маќсади кам кардани таъ-
сири манфии гармои шадид мас-
лињатњои муфиди мутахассисонро 
аз манбаъњои гуногун љамъ овар-
дем, ки онро манзури хонандагон 
менамоем.

Агар дар фасли зимистон њар 
ќадар зиёдтар ба хона дарома-
дани нурњои офтоб фоида дошта 
бошад, дар фасли тобистон аз 
онњо (махсусан, аз соати 7-и субњ 
то соати 18) «гурехтан» лозим аст.

Бо ин маќсад, инчунин, мета-
вон аз плёнкањои атермалї исти-
фода бурд. Плёнкањои мазкур, ки 

болои шишањо кашида мешаванд, 
80 дарсади шуои офтобро барме-
гардонанд.

Дару тирезањоро шабонгоњ 
ва субњи барваќт то баромада-
ни офтоб кушода монед. Њавои 
салќин ба хона даромада, дергоњ 
њарорати њуљраро муътадил нигоњ 
медорад.

Агар шамолдињак (вентилятор) 
дошта бошед, ба назди он зарфи 
оби яхдор гузоред. Шамолдињак 
њавои салќинро ба њуљра пањн 
карда, аз гармшавї эмин медорад.

Сањаргоњон баъд аз офтоб 
баромадан фарш (пол)-и хонаро 
бо латтаи дар оби яхнї таркарда-
шуда пок кунед. Сипас, дар чор та-
рафи хона зарфи оби яхдоштаро 
гузоред. Њуљра чанд соат бе кон-
дитсионер салќин меистад. Агар 
бегоњї ин амалро такрор кунед, 
дар хонаи салќин хоби бароњат 
хоњед дошт.

Њангоми зиёд араќ кардан бо 
оби сард оббозї накунед, ки боиси 
хурўљи дарди миён (радикулит) ва 
дигар беморињо шуда метавонад. 
Оббозї бо оби ширгарм касро 
бењтар салќин нигоњ медорад.

Сачоќи калонеро дар оби хунук 
тар карда, рў ба рўи шамолдињак 
гузоред. Дар ин сурат њавои хона 
салќинтар мешавад.

Њангоми њавои гарм, агар бо 
зарурате берун рафтан лозим 
ояд, либоси сафеди пахтагин 
ба бар ва кулоњи сабук ба сар 
кунед. Куртаи сафеди пахтагин 
нури офтобро хеле кам ба худ 
мекашад. Сари луч гаштан хатари 
офтобзаниро зиёд мекунад. Агар 

имкон бошад, њамроњи худ њадди 
аќал зарфи нимлитраи об гиред. 
Обро якбора зиёд нанўшед, зеро 
ин боиси араќкунии шадид шуда, 
ба фаъолияти гурда халал мера-
сонад. Бояд обро кам-кам ва дар 
фосилаи наздик баъд аз њар як 
соат нўшед.

Бењтарин воситањои ташна-
гишикан, пеш аз њама, оби тоза, 
чойи кабуд (аммо на чандон талх), 
компоти бешакар аз хушкмевањо, 
шарбати помидор ва чолоби кабу-
дидор ба шумор мераванд. Нўшо-
бањои ширини газдор ва яхмос бо 
вуљуди яхнї буданашон ташнагиро 
баръакс, зиёд мекунанд.

Дар мавсими гармо аз истеъ-
моли шакар ва дигар ширинињо 
(кулчаќанд, мураббо, хамирињои 
ширин), нони сафед, бирёнињо, 
хўрокњои серравѓан (кабоб, шаур-
ма) худдорї бояд кард. Бештар 
ба меваю сабзавот ва кабудињо, 
ки манбаи витамину минералњои 
заруриянд, таваљљуњ зоњир наму-
дан лозим аст. Ба љои хўрокњои 
серравѓан шўрбои сабзавотї, 
чолоби серрайњону помидору бо-
дирингдор, нони сиёњи сабўсдор, 
гўшти мурѓ, моњї, творог, чаккаю 
љурѓот истеъмол намудан фоида 
дорад.

Њангоми кўдаконро бо аробача 
(коляска) ба сайругашт бурдан бо 
худ латтаи намнок ва дар зарфе 
об гиред. Атрофи аробачаро бо 
латтаи намнок печонед. Баъд аз 
хушк шудани латтаи аз нури офтоб 
муњофизаткунанда дубора онро 
намнок кунед.

Дар сурати риояи тавсияњои 
зикршуда умед аст, ки саломати-
атонро њифз намуда, неруи барќ 
ва маблаѓи хонаводаро сарфа 
мекунед.

С. НАЉМИДДИНЗОДА, 
«Садои мардум»

ЧЇ ТАВР МЕТАВОН БЕ КОНДИТСИОНЕР 
ГАРМИРО ПАСИ САР НАМУД?

Дар вилояти Суѓд мулоќоти њайати 
Љумњурии Ўзбекистон бо роњбарии вази-
ри хољагии ќишлоќи ин кишвар Иброњим 
Абдурањмонов бо раиси вилояти Суѓд 
Раљаббой Ањмадзода баргузор гардид.

Њадаф аз сафари мењмонон таќвияти њам-
корињо ва амалї намудани дастуру супоришњои 
Асосгузори сулњу вањдати миллї - Пешвои мил-
лат, Президенти Љумњурии Тољикистон муњта-
рам Эмомалї Рањмон ва Президенти Љумњурии 
Ўзбекистон муњтарам Шавкат Мирзиёев буд.

Мењмонон бо фаъолияти кишоварзони 
но њияи Бобољон Ѓафуров шинос шуда, бо 
иштироки мутахассисони соњаи кишоварзии 
Тољикистону Ўзбекистон вохўрии судманд 
доир гардид. Љонибњо барои таќвияти њамкорї 
бо маќсади таъмини рушди корњои кишоварзї 
табодули афкор карданд.

Мирзоаъзам МАЌСУДОВ,
«Садои мардум»

АВТОМОБИЛЊОИ БАРЌЇ ТАЛАБОТ
БА ГАЗИ МОЕЪРО КОЊИШ ДОДААНД

Вобаста ба болоравии нархи гази моеъ 
аз 5 сомонию 80 дирам ба 7 сомонї 
ва норасоии он дар нуќтањои фурўши 
сўзишворї Вазорати энергетика ва 
захирањои оби кишвар дар сомонааш 
шарњ додааст, ки моњњои май-июни 
соли 2024 мањдудияти интиќоли гази 
моеъ аз давлатњои содироткунанда ба 
Љумњурии Тољикистон љорї нагардида, 
то моњи июли соли 2024 ба Љумњурии 
Тољикистон 195,4 њазор тонна гази 
моеъ ворид шуд. 

«Бо назардошти зиёд шудани автомо-
билњои барќї талабот ба гази моеъ тамоюли 
камшавї касб кардааст. Тањлилњо нишон 
доданд, ки воридот барои таъмини бозори 
дохилї басанда буда, камчинии он дар ан-
борњои воридкунандагони мањсулоти нафтї 
ва гази моеъ дида намешавад. Бо маќсади 
риояи талаботи бехатарї дар мавсими 
гармї, тибќи «Ќоидањои бехатарї њангоми 
истифодаи гази моеъ дар нуќтањои фурўши 

сўзишворї», ки ба талаботи бехатарї љавобгў 
нестанд, зарурати ба роњ мондани баъзе 
мањдудият ба миён меояд.

Бояд гуфт, ки талаботи бехатарии фавќуз-
зикр дар њамаи кишварњои содиркунандаи 
гази моеъ риоя ва мањдудият љорї мешаванд. 
Инчунин, дар ин давра корхонањои истењсолку-
нанда корњои таъмиру барќарорсозиро анљом 
медињанд, ки метавонад боиси кам шудани 
воридоти гази моеъ дар мавсими муайян гар-
дад» - омадааст дар сомонаи вазорати мазкур.

Чанде ќабл Љумњурии Ќазоќистон эълон 
кард, ки барои нигоњ доштани сатњи истењ-
соли гази моеъ дар ояндаи наздик ба нархи 
гази моеъ ислоњот ворид менамояд. Бинобар 
ин, аз шањрвандон хоњиш шудааст, ки то 
муътадил шудани шароити иќлимї нигарон 
нашаванд. Таъкид шудааст, ки нархњо дар 
нуќтањои фурўши сўзишворї тањти назорати 
маќомоти ваколатдори соња ќарор дорад.

Шариф АТОБУЛЛОЕВ,
«Садои мардум»

ТАШРИФИ 
КИШОВАРЗОНИ 
ЎЗБЕКИСТОН БА СУЃД

НИШОНИИ МО: шањри Душанбе, хиёбони Саъдї Шерозї-16. ТЕЛЕФОНЊО: ќабулгоњ 238-53-71; 
Сармуњаррир факс 221- 36- 04; муовини якум, роњбари шабакаи мухбирони махсус 238-53-56; муовин 238- 
54-52; котибот 238-59-32; муњаррири шуъбаи сохтори давлатї, ќонунгузорї ва њуќуќ 238-58-95; муњаррири 
шуъбаи иќтисодиёт ва сиёсати иљтимої 238-58-91; муњаррири шуъбаи фарњанг, иттињодияњои љамъиятї ва 
регламент 238-58-93; муњаррири шуъбаи мактубњо, ахбор, муносибатњои байнипарлумонї ва робита бо љомеа 
238-52-97; муњосибот 238- 53- 49; шуъбаи обуна, ќабули эълонњо ва техникї 238-54-57; хабарнигорон дар 
ВМКБ 93-355-51-03; вилояти Хатлон 919-67-88-78, 985-82-81-97; вилояти Суѓд 92-773-28-76; ШНТЉ 000-03-
03-80, 918-68-40-17. 

ЊАЙАТИ 
ТАЊРИРИЯ:

Абдухолиќ Мирзоев,

Далер Абдулло,

Ориф Ёдгоров, 

Сайфиддин Суннатов, 

Шариф Атобуллоев, 

Фарзона Файзалиева,

Фархунда Абдулњакимова.

Муассис:
Маљлиси Олии

Љумњурии Тољикистон

Рўзнома ба тарзи офсет 
дар КВД КТН «Шарќи озод»

чоп шудааст.
Дар «Садои мардум» ба хотири чандандешагї матолибе низ нашр мешавад, ки идораи рўзнома зимнан метаво-

над бо муаллифон њамаќида набошад ва масъулияти онро ба дўш нагирад. Њаљми мавод (ѓайр аз маќолањои расмї 
ва супоришї) бояд аз чор сањифа, бо шрифти 14, Times New Roman Tj, интервали 1,5 зиёд набошад. Дастнависњо 
ва суратњо ба муаллифон пас гардонида намешавад.

Рўзномаи 
«Садои мардум» 
30-юми октябри 

соли 2022 
дар Вазорати 

фарњанги 
Љумњурии 

Тољикистон 
аз нав сабти 

ном шуд. 
Раќами ќайд 

332/РЗ 97

Ба чопаш 12 августи 
соли 2024, соати 11:40

иљозат дода шуд. 
Адади нашр 33085 нусха

Навбатдори шумора
Ш. Њусейнзода

Тарроњони компютерї
Т. Ќурбонов ва Ф. ТаушаровИНДЕКСИ ОБУНА 68852

САРМУЊАРРИР

Бахтовар КАРИМЗОДА

Озмунњои харид дар Портали хариди 
электронии давлатии Љумњурии Тољикис-
тон https://eprocurement.gov.tj баргузор 
мегарданд.

Довталабон барои иштирок дар 
озмунњо бояд дар Портали хариди элек-
т ронии давлатии Љумњурии Тољикистон 
ба ќайд гирифта шаванд. Баќайдгирї 
ройгон анљом дода шуда, довталабон ме-
тавонанд барои кумак барои баќайдгирї 

ва иштирок дар озмунњо ба Хадамоти 
дастгирии истифодабарандагони Портал 
мурољиат намоянд.

Довталабоне, ки хоњиши дар озмун 
иштирок кардан доранд, баъди супорида-
ни њаќќи бебоз гашт тавассути филиалњои 
КВД БА ЉТ «Амонатбонк» ё барномаи 
мобилии «Амонатмобайл», њуљљатњои 
тендерии худро бояд то ваќти дар сутуни 
«Сана ва ваќти кушодани лифофањо» 

муайяншуда пешнињод намоянд. Муњла-
ти муќарраршуда муњлатест, ки баъди 
анљоми ваќт аз довталабон пешнињодот 
ќабул карда намешавад.

Суроѓа: Љумњурии Тољикистон, 
шањри Душанбе, кўчаи Шота Руста-
велї-22.

Хадамоти дастгирии истифодабаран-
дагони Портали хариди элект ронии дав-
латии Љумњурии Тољикистон: 446000304.

БА ТАВАЉЉУЊИ ПУДРАТЧИЁН ВА МОЛРАСОНЊО!

ДАЪВАТНОМАИ ИШТИРОК ДАР ОЗМУНИ ХАРИД
Агентии хариди давлатии мол, кор ва хизматрасонии назди Њукумати Љумњурии Тољикистон (минбаъд - маќомоти ваколатдор) 

ва ташкилотњои харидор довталабони салоњиятдорро барои иштирок дар озмунњои хариди номгўи  зерини мол, кор ва 
хизматрасонї, ки дар як давр гузаронида мешаванд, даъват менамоянд:

КОРХОНАИ ВОЊИДИ ДАВЛАТЇ ОИД БА ТАШКИЛИ ФУРЎШИ АМВОЛИ ДАВЛАТИИ КУМИТАИ 
ДАВЛАТИИ САРМОЯГУЗОРЇ ВА ИДОРАИ АМВОЛИ ДАВЛАТИИ ЉУМЊУРИИ ТОЉИКИСТОН

30-юми августи соли 2024 музоядаи № 43-ро оид ба фурўши амволи мусодирагардида барпо менамояд

т/р Номгўи амвол
Воњиди 
ченак

Миќдор
Вазни умумии 

борхалтањо (кг)
Нархи ибтидої 

(бо сомонї)
1 Борхалтањои хурду калони либосњои гуногунтамѓа адад 66 3283,1 388 114

2
Борхалтањои нисбатан калонтари 

либосњои гуногунтамѓа
адад 15 980,2 115 664

Ќабули дархостњо барои иштирок кардан дар савдо ва 
ба ќайд гирифтани иштироккунандагон аз рўзи нашр шудани 
эълони мазкур дар Корхонаи воњиди давлатї оид ба ташкили 
фурўши амволи давлатии Кумитаи давлатии сармоягузорї 
ва идораи амволи давлатии Љумњурии Тољикистон бо суроѓаи 
шањри Душанбе, кўчаи Тењрон 21, ошёнаи 2-юми «Маљмааи 
амвол» оѓоз ёфта, як соат пеш аз саршавии музояда анљом 
меёбад.

Љои баргузоршавии музояда – шањри Душанбе, кўчаи 
Тењрон 21, тел: 221-73-74.

Фурўш бо усули англисї  сурат мегирад.
Музояда соати  1000 барпо мегардад.   
Пардохти кафолатнок барои иштирок кардан дар музояда 

ба 30 нишондињанда барои њисобњо барои як лот баробар аст. 
Пардохти кафолатнок бо тариќи ѓайринаќдї ба суратњисоби 
корхона гузаронида мешавад. Дар њолати ѓолиб баромадан, 
харидор ба њисоби фурўшанда ба миќдори панљ фоиз маблаѓи 
комиссионї ва 0,5 фоиз бољи давлатї аз арзиши фурўши иншоот  
месупорад, ки он ба нархи фурўши лот дохил намешавад. Ѓолиби 
музояда он касе дониста мешавад, ки нархи аз њама баландро 
пешнињод менамояд. 

Маълумоти иловагиро оиди гузаронидани музояда бо суроѓаи 
шањри Душанбе, кўчаи Тењрон 21, тел: 221-49-87,  221-73-74 ва 
сомонаи интернетии Корхонаи воњиди давлатї оид ба ташкили 
фурўши амволи давлатї WWW.MUZOYADA-KVD.TJ гирифтан 
мумкин аст.

т/р
№ 

ДИО
Ташкилоти харидор Мавзуи харид

Усули 
харид

Навъи 
харид

Миќ-
дори 

номгўй

Санаи анљоми 
ќабули дар-

хостњо

1 424125
Муассисаи тањсилоти 

миёнаи умумии №131-и 
ноњияи Сино

Таъмири љории бинои 
муассисаи тањсилоти 

миёнаи умумии №131-и 
ноњияи Сино

Озмуни 
кушод

Кор 1
18.08.2024 
14:00:00

2 424104
Муассисаи давлатии 

«Телевизиони кўдакону 
наврасон - Бањористон»

Таљњизоти техникии сту-
диявї, фото ва видео-ка-
мерањои касбї ва виде-

о-ноќилњои махсус

Озмуни 
кушод

Мол 15
28.08.2024 
16:05:00

3 424109
Раёсати Хадамоти 

давлатии оташнишонии 
шањри Душанбе

Молњои канселярї
Озмуни 
кушод

Мол 20
28.08.2024 
16:30:00

4 424110
Раёсати Хадамоти 

давлатии оташнишонии 
шањри Душанбе

Молњои хољагидорї ва 
инвентари оташнишонї

Озмуни 
кушод

Мол 19
28.08.2024 
16:30:00

5 424113
Маркази 

љумњуриявии муассисањои 
тањсилоти иловагї

Таљњизоти офисї ва кур-
сии корї

Озмуни 
кушод

Мол 7
28.08.2024 
17:30:50

6 424111

Агентии хариди давлатии 
мол, кор ва хизматрасонии 

назди Њукумати 
Љумњурии Тољикистон

Хўрокворї
Озмуни 
кушод

Мол 6
29.08.2024 
08:30:00

7 424112

Агентии хариди давлатии 
мол, кор ва хизматрасонии 

назди Њукумати 
Љумњурии Тољикистон

Сабзавоти тару тоза
Озмуни 
кушод

Мол 7
29.08.2024 
08:30:00

8 424114

Муассисаи таълимии 
давлатии «Литсей барои 
хонандагони болаёќат»-и 

шањри Кўлоб

Ангишт
Озмуни 
кушод

Мол 1
29.08.2024 
10:17:34

9 424116

Муассисаи давлатии 
таълими томактабии 

«Ширхоргоњ - кўдакистони 
№157»- и ноњияи Сино

Хўрокворї
Озмуни 
кушод

Мол 31
29.08.2024 
10:30:12

10 424115

Муассисаи давлатии 
таълими томактабии 

«Ширхоргоњ - кўдакистони 
№ 96»-и шањри Душанбе

Хўрокворї
Озмуни 
кушод

Мол 30
29.08.2024 
10:40:44

11 424119
Хадамоти давлатии 

фелдегерии 
Љумњурии Тољикистон

Автомобили сабукрав
Озмуни 
кушод

Мол 1
29.08.2024 
11:10:27

12 424117
Мактаби олии Вазорати 

корњои дохилї

Ашёи ошхона, канселярї, 
сантехникї ва молњои 

электротехникї

Озмуни 
кушод

Мол 40
29.08.2024 
11:25:13

13 424118
Донишгоњи давлатии Кўлоб 

ба номи А.Рўдакї

Таъмири асосии бинои 
Донишгоњи давлатии 

Кўлоб ба номи А.Рўдакї

Озмуни 
кушод

Кор 1
29.08.2024 
11:36:36

14 424121
Корхонаи давлатии  фаръии 
Хољагии манзилию комму-
налии шањри Панљакент

Нињолњои гул 
Озмуни 
кушод

Мол 5
29.08.2024 
11:40:35

15 424124

Корхонаи воњиди 
давлатии Бонки саноативу 

содиротии Тољикистон 
«Саноатсодиротбонк»

Таљњизоти хазинавї
Озмуни 
кушод

Мол 9
29.08.2024 
11:50:00

16 424122
Донишгоњи давлатии 

тиббии Тољикистон ба номи 
Абўалї ибни Сино

Масолењи сохтмонї, ла-
возимоти рўзгор ва офис, 
мањсулоти хўрокворї, ну-
рињои минералї, насосњо, 

таљњизоти корї, таљњи-
зоти корї ва масолењи 
масрафї, стеллажњои 
мобилї, коммутаторњо 
ва либоси профессори 

фахрї

Озмуни 
кушод

Мол 98
29.08.2024 
13:00:45

17 424126
Кўдакистони №1-и

шањри Хуљанд
Хўрокворї

Озмуни 
кушод

Мол 50
29.08.2024 
13:12:42

18 424120
Мактаби варзишии 

ноњияи Нуробод

Таъмири љории варзиш-
гоњи марказии шањраки 

Дарбанди ноњияи Нуробод

Озмуни 
кушод

Кор 1
29.08.2024 
14:30:45

19 424128
Академияи миллии
илмњои Тољикистон

Лоињакашии бинои маъ-
мурии филиали Агентии 
амнияти химиявї, биоло-
гї, радиатсионї ва ядро-

ии Академияи миллии 
илмњои Тољикистон дар 

вилояти Хатлон

Озмуни 
кушод

Хизма-
трасонї

1
29.08.2024 
15:00:00

20 424129

Муассисаи давлатии 
«Кўдакистони №50»-и наз-
ди Сарраёсати маорифи 

шањри Душанбе

Хўрокворї
Озмуни 
кушод

Мол 19
29.08.2024 
15:10:37

21 424123

МД «Нигоњдошти боѓу 
гулгашт, майдончањои 

варзишї ва бозии кўда-
кон» дар назди Маќомоти 
иљроияи њокимияти давла-
тии ноњияи Синои шањри 

Душанбе

Молњои хољагидорї, кон-
тейнери бањрии металлї, 
нињолњои гул ва нурињои 

органикї

Озмуни 
кушод

Мол 12
29.08.2024 
15:55:55

ЭЪТИБОР НАДОРАД
 9Шиносномаи техникии хонаи истиќо-

матї, ки онро КДФ «БММЃ» дар шањри 
Душанбе тањти ќайди 5341 бо суроѓаи 
шањри Душанбе, гузаргоњи чоруми кўчаи 
Титов (њоло Љавонон), хонаи 7 ба Собиров 
Ањмадљон додааст, эътибор надорад.

 9Шиносномаи техникии гумшудаи хо-
наи истиќоматї, ки онро КДФ «БММЃ» дар 
ноњияи Рўдакї моњи июни соли 2014 тањти 
ќайди 27298 бо суроѓаи ноњияи Рўдакї, 
љамоати дењоти Сарикиштї, дењаи Конс-
титутсия ба Юсупов Њабибуло додааст, 
эътибор надорад.

 9Шањодатномаи гумшудаи силсилаи 
Т-ШТУ № 0516887 дар бораи тањсилоти 
миёнаи умумї, ки онро мактаби тањси-
лоти миёнаи умумии №2-и ноњияи Айнии 
вилояти Суѓд 5-уми июли соли 2012 ба 
Шикебо Духти Муродбахт додааст, эъти-
бор надорад.

 9Шиносномаи техникии гумшудаи хо-
наи истиќоматї, ки онро КДФ «БММЃ» дар 
шањри Душанбе бо суроѓаи шањри Душан-
бе, ноњияи Фирдавсї, кўчаи К. Сеткина, 
бинои 44, хонаи 16 ба Одинаева Майрам 
Ѓайратовна додааст, эътибор надорад.

 9Дипломи гумшудаи №0153523, ки 
онро Донишгоњи давлатии Кўлоб ба номи 
Абўабдуллоњи Рўдакї 7-уми ноябри соли 
2014 тањти ќайди 5377 ба Холова Умрини-
со додааст, эътибор надорад.

 9Дипломи гумшудаи силсилаи ДМБ 
№ 0145144, ки онро Донишгоњи миллии 
Тољикистон 10-уми июни соли 2020 тањти 
ќайди 3425 ба Латипов Эраљ Бањриддино-
вич додааст, эътибор надорад.

 9Эълони нашршуда («СМ» №96 (4836) 
аз 5-уми августи соли 2024) «Аттестати 
гумшудаи силсилаи Т-АТУ №1286294, ки 
онро МТМУ №14-и ноњияи Рўдакї 5-уми 
июли соли 2024 ба Олимова Фарањноз 
Тоњировна додааст, эътибор надорад», 
бинобар ёфт шудани аттестати зикршуда, 
эътибор надорад.

 9Дипломи гумшудаи силсилаи ДТО 
№ 0017648, ки онро Донишгоњи давлатии 
миллии Тољикистон соли 2007 тањти ќайди 
568 бо ихтисоси њуќуќшиносї ба Шукро-
наева Шахло Савлатшоевна додааст, 
эътибор надорад.

 9Шартномаи ќарзии гумшуда, ки он 
дар Идораи нотариалии давлатии ноњияи 
Исмоили Сомонии шањри Душанбе 4 но-
ябри соли 2019 тањти фењрасти 2Ш-1510 
байни Давлатов Муњаммадшариф Наби-
евич (санаи таваллуд – 8.01. соли 1997) 
ва Рањимов Абдуазиз Фатњулаевич (санаи 
таваллуд – 15.10. соли 1957) ба расмият 
дароварда шудааст, эътибор надорад.

 9Дастхати гумшуда дар бораи гириф-
тани ќарз, ки 4 ноябри соли 2019 байни 
Рањимов Абдуазиз Фатњулаевич (санаи 
таваллуд – 15.10. соли 1957) ва Давла-
тов Муњаммадшариф Набиевич (санаи 
таваллуд – 08.01 соли 1997) ба расмият 
дароварда шудааст, эътибор надорад.

 9Шартномаи гарави гумшуда, ки онро 
Идораи нотариалии давлатии ноњияи Исмо-
или Сомонии шањри Душанбе 4 нояб ри 
соли 2019 тањти фењрасти 3Ш-233 байни 
шањрвандон Давлатов Муњаммадшариф 
Набиевич (санаи таваллуд – 08.01. соли 
1997) – гаравгир-ќарздењ ва Рањимов Абду-
азиз Фатњулаевич (санаи таваллуд – 15.10. 
соли 1957) – ќарзгир – гаравдењ ба расмият 
дароварда шудааст, эътибор надорад.

 9Созишномаи гумшуда дар бораи 
њаќќи дасткашї, ки дар Идораи нота-
риалии давлатии ноњияи Исмоили Со-
монии шањри Душанбе 4 ноябри соли 
2021 тањти фењрасти 1Ш-1663 байни 
шањрвандон – Давлатзода Муњаммадша-
риф Набї (то иваз намудани ному насаб 
Давлатов Муњаммадшариф Набиевич) 
(санаи таваллуд – 08.01. соли 1997) – 
гаравгир-ќарздењ ва Рањимов Абдуазиз 
Фатњулаевич (санаи таваллуд – 15.10. 
с. 1957) ба расмият дароварда шудааст, 
эътибор надорад.

 9Созишномаи гумшуда дар бораи 
ворид намудани таѓйирот ва иловањо ба 
шартномаи гарав, ки 17-уми октябри соли 
2020тањти фењрасти 2Ш-2066 дар Идораи 
нотариалии давлатии ноњияи Исмоили Со-
монии шањри Душанбе байни Давлатзода 
Муњаммадшариф Набї (то иваз намудани 
ному насаб-Давлатов Муњаммадшариф На-
биевич) (санаи таваллуд – 08.01 соли 1997) 
ва Рањимов Абдуазиз Фатњулаевич (санаи 
таваллуд - 15.10 соли 1957) ба расмият 
дароварда шудааст, эътибор надорад.

 9Созишномаи гумшудаи силсилаи ДШ 
№1191068 дар  бораи ворид намудани 
таѓйирот ва иловањо ба шартномаи ќарз, ки 
17-уми октябри соли 2020 дар Идораи нота-
риалии давлатии ноњияи Исмоили Сомонии 
шањри Душанбе тањти фењрасти 2Ш-2065 
байни Давлатзода Муњаммадшариф Набї 
(то иваз намудани ному насаб – Давлатов 
Муњаммадшариф Набиевич (санаи тавал-
луд – 08.01. соли 1997) ва Рањимов  Абду-
азиз Фатњулаевич (санаи таваллуд - 15.10 
соли 1957) ба расмият дароварда шудааст, 
эътибор надорад. 

 9Шањодатномаи гумшуда дар бораи 
баќайдгирии давлатї (мањдудиятњои (га-
ронињои њуќуќ), ки онро КДФ «БММЃ» дар 
шањри Душанбе 16-уми октябри соли 2020 
тањти №2921 бо суроѓаи шањри Душанбе, 
кўчаи Сино, бинои 138/2, хонаи 1 ба Давла-
тов Муњаммадшариф Набиевич додааст, 
эътибор надорад.

 9Шањодатномаи гумшуда дар бораи 
ќонунигардонии молу мулк, ки онро Ко-
миссия оид ба ќонунигардонии молу мулки 
ноњияи Исмоили Сомонии шањри Душанбе 
18-уми декабри соли 2008 тањти №2169 
барои хонаи истиќоматї бо суроѓаи шањри 
Душанбе, кўчаи Ф. Шањобов, хонаи 12 ба 
Рањимов Абдуазиз Фатњулаевич додааст, 
эътибор надорад. 

 9Шањодатномаи гумшудаи њуќуќи 
истифодаи замини дараљаи А №005572, 
ки онро Кумитаи замини шањри Њисор бо 
суроѓаи шањри Њисор, љамоати дењоти М. 
Ризо, к. Москва соли 1997 ба Њафизов 
Њаким додааст, эътибор надорад.

 9Шиносномаи гумшудаи А 00682949, 
ки онро ШВКД-1 дар ноњияи Рўдакї 24-уми 
ноябри соли 2016 ба Раљабов Нањтулло 
Холмуродович додааст, эътибор надорад.

 9Шиносномаи техникї тањти раќами 
инвентарии 33359-и гумшуда, ки онро КДФ 
«БММЃ» дар шањри Њисор 26 авгус ти соли 
2020 бо суроѓаи шањри Њисор, љамоати дењо-
ти Дурбат, дењаи Дурбат ба хољагии дењќонии 
«Абдусамад» додааст, эътибор надорад.

 9Маълумотномаи гумшудаи силси-
лаи ЉТ № 14775, ки онро Комиссариати 
њарбии ноњияи Синои шањри Душанбе 10-
уми декабри соли 2022 ба Гадоев Шариф 
Исмоилович додааст, эътибор надорад.

 9Дафтари гумшудаи хона, ки онро 
ШВКД дар ноњияи Исмоили Сомонї бо су-

роѓаи шањри Душанбе, кўчаи Ф.Шањобов, 
хонаи 34 ба Љўраев Сайфулло Равшано-
вич додааст, эътибор надорад.

 9Аттестати гумшудаи силсилаи А № 
962910, ки онро муассисаи тањсилоти 
миёнаи умумии №5-и ноњияи Њисор (њоло 
МТМУ №5-и ноњияи Шањринав) соли 1983 
ба Гулов Файзулло Нарзуллоевич дода-
аст, эътибор надорад.

 9Иќтибоси гумшуда аз Фењристи 
ягонаи давлатии шахсони њуќуќї, ки онро 
Нозироти андоз дар ноњияи Рўдакї 15-уми 
феврали соли 2023 ба ЉДММ «Аслиса-
мар» додааст, эътибор надорад.

 9Шањодатномаи гумшуда дар бораи 
баќайдгирии давлатии таъсисёбї, ки онро 
Нозироти андоз дар ноњияи Рўдакї 15-уми 
феврали соли 2023 ба ЉДММ «Аслиса-
мар» (РЯМ 1210015153) додааст, эътибор 
надорад.

 9Аттестати гумшудаи силсилаи Т-АТУ 
№ 1167886, ки онро муассисаи тањсилоти 
миёнаи умумии №51-и ноњияи Фирдавсии 
шањри Душанбе соли 2023 ба Розиќов 
Муњаммадрофеъ Таѓоевич додааст, эъ-
тибор надорад.

 9Шањодатномаи гумшуда дар бо-
раи баќайдгирии давлатї, ки онро КДФ 
«БММЃ» дар шањри Норак 10-уми октябри 
соли 2018 тањти №348 бо суроѓаи шањри 
Норак, дењоти Дуконї, дењаи Чал-Чал  ба 
Одинаев Раљабалї Сафарович додааст, 
эътибор надорад.

 9Дипломи гумшудаи дараљаи илмии 
номзади илм (ИКД №002161), ки онро 28-
июни соли 2018 (протоколи №6 к 1/12) аз 
рўйи ихтисоси 14,01,14- Дандонпизишкї 
Љумњурии Ќирѓизистон ба Љумъаев Шерзод 
Мирзоевич дода, бо ќарори Раёсати Комис-
сияи олии аттестатсионии назди Президен-
ти Љумњурии Тољикистон баробарарзиш 
дониста шудааст, эътибор надорад.

БАРЊАМ МЕХЎРАД
 9Љ Д М М  « А б д у л в о р и с »  ( Р М А 

030034017, РЯМ 0310022112), ки онро 
Нозироти андоз дар ноњияи Фирдавсии 
шањри Душанбе 14-уми сентябри соли 
2022 ба ќайди давлатї гирифтааст, фаъо-
лияташро ќатъ мекунад. Њама арзу шикоят 
давоми ду моњ ќабул карда мешавад.

 9ЉДММ «Њуснобод» (РМА 210009624, 
РЯМ 2110006195), ки онро Нозироти андоз 
дар ноњияи Мир Сайид Алии Њамадонї 
2-юми ноябри соли 2021 ба ќайди давлатї 
гирифтааст, фаъолияташро ќатъ мекунад. 
Њама арзу шикоят давоми ду моњ ќабул 
карда мешавад.

 9Соњибкори инфиродї Назаров Фай-
залї Зикрилоевич (РМА 126154966), ки 
8-уми декабри соли 2022 дар Нозироти 
андоз дар ноњияи Рўдакї ба ќайди давлатї 
гирифта шудааст, фаъолияти соњибкори-
ашро ќатъ мекунад.

 9Кооперативи тиљоратии «Ориёно С» 
(РМА 200012081), ки онро Нозироти андо-
зи ноњияи Фархори вилояти Хатлон соли 
2010 ба ќайди давлатї гирифтааст, фаъо-
лияташро ќатъ мекунад. Њама арзу шикоят 
давоми ду моњ ќабул карда мешавад.

 9ЉДММ «Ситораи само» (РМА 
010103419, РЯМ 0110027125), ки онро 
Нозироти андоз дар ноњияи Фирдавсии 
шањри Душанбе 15-уми октябри соли 2021 
ба ќайди давлатї гирифтааст, фаъолия-
ташро ќатъ мекунад. Њама арзу шикоят 
давоми ду моњ ќабул карда мешавад.

ЭЪЛОН !
Иљрочиёни Хадамоти иљро дар Суди иќтисодии шањри 

Душанбе 22 августи соли 2024, соати 1000 музоядаи 
такрорї (ауксион)-ро барои фурўши амволи ба њабс ги-
рифташуда - 4 адад компютер (системный блок НР)-и 
истифодашуда бо арзиши 2100 сомонї; 2 адад монитори 
компютери тамѓаи «Dele», истифодашуда, бо арзиши 750 
сомонї; 1 адад  монитори компютери тамѓаи «Хиквижон 
21,5», истифодашуда,  бо арзиши 350 сомонї; 1 адад 
таљњизоти серверї, тамѓаи «HP ML 310е», истифодашуда, 
бо арзиши 4500 сомонї; 1 адад таљњизоти серверї, тамѓаи 
«ThihkSystem SR 630», истифодашуда, бо арзиши 4300 со-
монї; 1 адад таљњизоти серверї, тамѓаи «ThihkSystem SR 
630», истифодашуда, бо арзиши 2500 сомонї; 1 адад прин-
тери тамѓаи «МФУ HP», истифодашуда, бо арзиши 1700 
сомонї; 1 адад принтери тамѓаи «Ранга», истифодашуда, 
бо арзиши 5800 сомонї; 5 адад шабакаи фаъол, тамѓаи 

«CheckPoiht 3600», «Коммутатор», истифодашуда, бо 
арзиши 2650 сомонї; 5 адад телефони тамѓаи «IP Avay», 
«IP PHONE» ва «Мини АТС», истифодашуда, бо арзиши 
25 сомонї; 1 адад телефони раќамї, истифодашуда, бо 
арзиши 5500 сомонї; 2 адад таљњизоти овозии тамѓаи 
«Polycom», истифодашуда, бо арзиши 2500 сомонї; 1 адад 
љевони фулузї (шкаф), истифодашуда, бо арзиши 1800 
сомонї; 1 адад љевони фулузї (сейф), истифодапшуда, бо 
арзиши 1800 сомонї; 1 адад автомашинаи тамѓаи «АУДИ 
А6», соли бароришаш – 2006, рангаш сиёњ, бе назардош-
ти арзиши барасмиятдарории гумрукї бо арзиши 90898 
сомонї, баргузор менамоянд. 

Пешпардохт барои иштирок дар музояда 5 фоиз аз 
нархи ибтидої муайян гардидааст. Хоњишмандон мета-
вонанд барои гирифтани маълумоти иловагї ба иљрочи-
ёни Хадамоти иљро дар Суди иќтисодии шањри Душанбе 
мурољиат намоянд. 

Телефон барои тамос: 904-88-19-85.

